
Hitzaurrea

oldo Eleizalde literatura lehiaketak 40 urte betetzen dituen honetan, parte hartzaileei
zorionak emateaz gain, antolatzaileak ere zoriondu nahiko nituzke. Bergarako Udaleko
Euskara Zerbitzuan lehiaketa honen mesedetan, urtero buru belarri lanean aritu direnak,
alegia. Urtez urte egindako lanari esker, bizirik darrai eta.

Lehiaketa badoa adinez nagusitzen, baina ez zaizkio zimurrik ezta ile zuririk atera; gazte jarraitzen
du. Egindako bidea pozez begiratzen du eta etorkizuneko erronka berriei heltzeko gogotsu dago. Ez
ditu betiko bidelagunak alde batera utzi nahi, eta gogo biziz jasotzen ditu kide berriak. Hauei guztiei
esker, sasoi betean dugu lehiaketa.

Zorionak berriz ere irabazle guztiei eta eskerrik asko parte hartzaile guztiei ere.

Eider Usobiaga Isazelaia
Euskara Zerbitzuko Batzordeburua

MARIREN HANKAK

Bazen behin Mari, 8 urteko neskatila bat.
Gau batean, Mari esnatu egin zen eta balkoira irten zen.

Bertatik ilargi betea ikusi zuen. Apurtxo bat tontotu zen eta ia-ia lurrera erori zen. Ondo-
ren, berriz ohera itzuli zen.

Hurrengo goizean, txori-hankekin esnatu zen.
— Aj, ama! Zer pasatu da? — esan zuen.

Liburutegira joan zen informazio bila. Bertan, sorginen liburu bat aurkitu zuen. “Hanka
arraroak dituzu? Joan Anguako baserrira” jartzen zuen.

Mari Anguara joan zen. Beldurtuta zegoenez behi baten atzean ezkutatu zen. Momentu
batean behiak kaka egin zion burutik behera.

— Aaaaa! — egin zuen oihu Marik.

— Nor dabil hor? — entzun zen.

— Ni Mari naiz. Eta zu?

— Ni Zanka sorgina naiz. Zer nahi duzu?

— Gaur hanka arraroekin esnatu naiz eta lehengo hankak nahi ditut.

— Hori nik konponduko dut.

Momentu horretan, Zankak magia egin zuen eta Mari itsas lamia bihurtu zen.

— O!Ze ondo! Lehen ez nintzen horrelakoa, baina orain gustatzen zait.

— Zure familiakoak itsasoan daude zure zain. Haiek ere itsasoko bizidun desberdinak dira.

— Mila esker! Banoa haiengana. Agur!

BASOKO ANIMALIAK

Baso batean lasai bizi ziren animalia batzuk. Egun batean, ehiztariak urrutitik etortzen
hasi ziren eta gauean animaliak ehizatzen zituzten.

Animalia baten bila zebiltzan. Animalia hori hontza zen eta urrezko lumak zituen.

Hontza basoko zaindaria zen, animalia guztiak bere babespean zeuden. Horregatik, anima-
lia guztiek hontza ezkutatu eta babestu zuten.

Ehiztariek baso guztia arakatu zuten. Ez zuten hontza aurkitu eta, ustez, etsita joan ziren
basotik.

Animalia guztiek festa handi bat egin zuten, beraien ustez ehiztariei irabazi zietelako. Bai-
na... ez zekiten ehiztarien tranpan erori zirela.

Ehiztariak isil-isilik bueltatu ziren basora eta animalia guztiak pozik ikusi zituzten. Hontza
ehizatzea erraza izango zela pentsatu zuten. Baina, basoko animaliek tranpa sumatu zutenean,
asko haserretu ziren eta ehiztariek, beldurtuta, alde egin zuten inoiz gehiago ez bueltatzeko.

-13-

TXAKUR GALDUA

Bazen behin Elene izeneko neska bat, baserri batean bizi zena. Bere baserri ondoan bere
laguna Jon bizi zen.

Jonek eta berak Eleneren txakurrarekin jolasten zuten baina, gau batean, txakurrak txori
bat ikusi zuen. Txoriari jarraitu zion eta basoan galdu zen.

Jon eta Elene, txakurra galdu zela konturatzean, korrika irten ziren txakurra topatzera.
Azkenean, ilundu zenean eta etxera bueltatzen ari zirenean, pentsatu zuten agian basoan
egongo zela.

Hurrengo egunean, basoaren erdia arakatu zuten eta txakur baten hezurdura aurkitu zuten.
Jonek pentsatu zuen Eleneren txakurraren hezurrak zirela, baina Elenek esan zuen hezurdura
hori ez zela bere txakurrarena eta, agian, basoaren beste erdian egongo zela.

Hurrengo egunean, beste baso erdian aurkitu zuten. Etxera bueltatu zirenean denak oso
pozik jarri ziren eta txakurrak ez zion inoiz gehiago txori bati jarraitu.

Hala bazan edo ez bazan sar dadila txakur galduan.

-17 -

KANGURUA EDO UNTXIA?

Munduan beste asko bezala, bazegoen Australian kanguru abenturazale eta lotsati bat,
Leo izenekoa.

Oso gaztea eta normala zen. Belarri luzeak zituen eta buztana motza, besteek bezala. Baina,
bazegoen arazo bat, besteek Leo gaizki tratatzea eragiten zuena, ez zuen kanguruek izaten
duten poltsikoa.

Horrela jaio zela esan zioten gurasoek, Leo negarrez joaten zenean etxera.
Lagunek barre egin eta iseka egiten zioten:

— Lurtetarra, poltsikogabetarra!

Leo, lotsatia zenez, ez zen gai izaten ezer esateko eta negarrez joaten zen etxera.

Horrela ematen zuen egun osoa. Egunak pasa ziren eta Leok berdin jarraitzen zuen. Jada,
aspertuta zegoen, eta ez bat eta ez bi, handik joatea erabaki zuen.

Biharamunean, gauzak batu eta leku lehor eta triste hartatik zehar ibiltzen hasi zen. 5-6
ordu beranduago itsasertzera heldu zen. Zoragarria zela iruditu zitzaion, ez baitzuen ordura
arte inoiz itsasoa ikusi.

Orduan, itsasontzi handi-handi bat ikusi zuen bere begien aurrean, argi gorriak zituen eta
poliki-poliki zihoan.

— Aiba! Hortxe sartuko naiz ea nora eramaten nauen. Hor leiho bat dago, agian harri bate-
kin apurtu ahalko dut.

Esan eta egin. Zuhaixka artetik harri bat hartu eta bum! leihoa apurtu eta barrura sartu zen.
Leku argi eta zabal batean zegoen eta esploratzen ibili zen loak hartu zuen arte.

Begiak zabaldu eta harrituta gelditu zen. Leihotik begiratu zuenean ur-jauzi eder eta erral-
doi bat ikusi zuen. Gora begiratuz gero, lekua esploratzen zebilen jendea ikusten zuen. Leo,
poz-pozik zegoen, han ez ziotelako barrerik egiten.

Handik bi ordura itsasontzia gelditu egin zen eta jendea ateratzen hasi zen. Gauza bera egin
zuen Leok. Herri hartan etxe polit-politak zeuden. Ezustean, koletadun eta betaurrekodun
ume alai bat gerturatu zitzaion.

— Hepa! Nola duzu izena?

— Ni... Ni, zera, Le...Leo naiz!

— Kaixo, Leo! Ni Izar naiz. Zergatik zaude hemen?

— Ba..., ni kanguru bat naiz, eta poltsikorik ez dudanez hona etortzea erabaki dut.

— Ummm! Nik ez dut uste zu kangurua zarenik. Zu untxi erraldoi bat zara! Horregatik ez
duzu poltsikorik.

— Benetan? Hori uste duzu?

Izarrek esandakoa egia zen. Leo untxi bat zen. Eta Euskal Herrian zegoela konturatu zenean
erabaki zuen bertan bizitzen gelditzea.

BASO MISTERIOTSUA

Bazen behin, orain dela 50 bat urte, magiaz desagertu zen baso misteriotsu bat. Baso har-
tan ez ziren animaliak bizi, sorgin bihurriak eta azti ausartak baizik. Sorginak emakumezkoak
ziren eta aztiak, berriz, gizonezkoak.

Egun batean, beraien artean haserretu, eta borroka bat egitea pentsatu zuten, baina arazoak
izan zituzten. Aztien taldeko nagusiak bere makilatxo magikoa galdu zuen eta makila beha-
rrezkoa zuen sorginen kontra borrokatzeko. Sorginen taldean ere arazoak zituzten: nagusiak
kapela magikoa galdu zuen eta kapela horrek botereak zituenez oso beharrezkoa zuen.

Egun batean, sorginak baso misteriotsuaren izkina batean elkartu ziren dena berriz antola-
tzeko baina, berehala, azti guztiak agertu ziren makilatxo magikoak eskuan zituztela.

— Zer zabiltzate hemen? —esan zuen nagusiak—. Guk erreserbatu dugu leku hau bilera bat
egiteko!

— Baina, gu heldu gara lehenago! —eten zion Margarita sorginak.

— Isildu, Margarita! Nagusiak nagusiekin —esan zion sorgin nagusiak—. Zer nahi duzue?
— Nire makilatxo magikoa galdu egin da eta...

— Nolako kasualitatea! Niri ere kapela galdu zait!

— Uste dut, egoera honetan ezingo dugula borrokatu!

— Lapur bat dago gure artean... Gizakiak izango dira?

— Seguru baietz! Gauza asko lapurtu dizkigute!

Sorginak eta aztiak ados jarri, eta borroka bertan behera laga eta igandean hirira joatea era-
baki zuten. Pertsona normalen artean pixka bat disimulatzea kostatu zitzaien, baina azkenean
gazte bat topatu eta galdera hauek egin zioten:

— Non egon zinen atzo? Zerbait txarra egin zenuen?

— Beno... ez dakit zer egin nuen gaizki, baina baso ilun batean sartu nintzen eta bi gauza
hartu nituen!

— Zer gauza?

— Lehenengoa makila bat, oso polita zen eta hartu egin nuen. Eta bigarrena, sorgin baten
kapela, mozorro baten parte izango zela pentsatu nuen.

— Gutaz ari da! —xuxurlatu zion nagusi batek besteari.
— Non daude bi gauza horiek?
— Motxilan dauzkat, ez nituen galdu nahi.

Sorginek eta aztiek baso misteriotsura eraman zuten gaztea eta bertan egin zuena azaldu zio-
ten gazteari. Sorginek proposatu zuten gaztea sutan erretzea baina, azkenean, baso misterio-
tsuko zerbitzari bihurtu zuten.

-25-



BASO MISTERIOTSUA

—>  — Barkatu! Asko sentitzen dut lapurtu izana. Benetan, barkatu! —esan zien gazteak—. Bai-
na... benetako sorginak eta aztiak zarete?

—Bai, jakina! Zer uste zenuen? Ez garela existitzen?

—Ba, egia esanda bai. Dudatan nago, hau guztia erreala den edo nire imajinazioan gertatzen
dagoen, soilik.

—Jakina zure imajinazioan gertatzen ari dela, baina horrek ez du esan nahi ez denik erreala!

Eta hala bazan edo ez bazan, sar dadila kalabazan eta irten dadila baso misteriotsuan!

-26-

NAIJA ETA BERE LAGUNAK
ANBOTOKO MARIREN BILA

Bazen behin neskatila bat oso ausarta zena eta Naia izena zuena.

Egun batean, bere lagunekin atera zen jolastera. Bat-batean euria hasi zen eta Naiak esan
zuen:

— Agian nire etxera joan gaitezke jolastera, eta, horrela, ez gara aspertuko.
Orduan, lagunek esan zuten:

— Bai, ideia ona da!

Eta, berehala, Naiararen etxera joan ziren.

Handik gutxira Naiararen etxean zeuden eta naturari buruz hasi ziren hitz egiten. Orduan,
Naiaren aitona etorri zen eta Naiari eta bere lagunei esan zien:

— Nahi duzue istorio bat kontatzea?

Segidan, Naiarak eta bere lagunek esan zuten:

— Bai!!

Orduan, Naiaren aitona istorioa kontatzen hasi zen:

— Amonak behin kontatu zidan kobazulo batean sartu zirela bera eta bere lagunak, eta An-
botoko Mari ikusi zutela, eta Anbotoko Marik beraien hiru desira bete zituela. Hori izan da
istorioa.

Eta Naiak galdetu zion:

— Aitona, Mari oraindik Anbotoko kobazuloan bizi da?
Eta aitonak erantzun zion:

— Ez dakit. Hori jakiteko kobazulora joan beharko duzue.
Orduan, Naiak esan zuen:

— Ba, Anbotoko Mariren bila joango gara!

Eta lagunek esan zuten:

— Bai!

Motxilak prestatu eta Anbotoko Mariren bila joan ziren. Handik ordu erdira kobazulora
heldu ziren eta barrura sartu ziren.

Handik gutxira, Deianeren txakurrak gosea zuen eta Naiak motxila zabaldu eta txakurrari
jana eman zion.

Kobazuloa oso iluna zenez ez zuten ia ezer ikusten. Eskerrak linterna bat zuten!
Handik gutxira har bat agertu zen. Naiaren hankatik igo zen eta Naiak esan zuen:
— Zer daukat hankan? Kili-kili egiten dit.

Eta, orduan, Izarok oihukatu zuen:

NAIJA ETA BERE LAGUNAK
ANBOTOKO MARIREN BILA

— Kontuz, Naia! Har bat daukazu hankan!

Naiak, oso ausarta zenez, esan zuen:

— Lasai! Ez da ezer gertatzen, nik kenduko dut.

Harra kendu zuenean denak lasaitu egin ziren eta aurrera jarraitu zuten.

Handik gutxira, logela moduko batera heldu ziren eta emakume bat ikusi zuten. Naiak gal-
detu zion:

— Zu al zara Anbotoko Mari?

Eta emakumeak erantzun zion:

— Bai. Ni naiz Anbotoko Mari. Zer nahi duzue?

Orduan, Naiak erantzun zion:

— Hona etorri gara jakiteko ea bizi zaren.

Jarraian, Anbotoko Marik esan zion Naiari:

— Ba, bai. Oraindik bizi naiz eta oraindik baditut nire botereak.

Eta Naiak esan zion:

— Zer esan nahi duzu horrekin?

Eta Anbotoko Marik erantzun zion:

— Nik botere bat dut, eta zuen hiru desira bete ditzaket botere horri esker.

Baina, bat-batean, Anbotoko Marik Deianeren txakurra ikusi eta esan zuen:
— Alde nire bistatik derrepente! Ez dizkizuet hiru desirak beteko!

Eta Naiak erantzun zion:

— Bai, mesedez!

Orduan, Anbotoko Marik esan zien:

— Zein desira nahi dituzue?

Jarraian, Naiak esan zuen:

— Lehenengo gure artean adostu behar ditugu.

Eta orduan pentsatzen jarri ziren. Handik gutxira, esan zuten denek batera:

— Lehenengo desira inor ez izatea pobrea, bigarren desira denok eskiatzera joatea eta hiru-
garrena denok zoriontsu izatea.

Handik gutxira, Anbotoko Marik hiru desirak bete zituen eta denak zoriontsu izan ziren
betiko.

-30-

BILOSON

—Non nago? Zer egiten dut hemen?

Mikel oso beldurtuta zegoen, gaua zelako. Itsu-itsuan ibiltzen hasi zen, ilargiaren argiak
bere bidea argiztatzen zuen bitartean.

Ordu batzuk eman zituen oinez eta kartel bat ikusi zuen.

— Zein izen arraroa duen herri horrek: Biloson! —pentsatu zuen—. Segur aski, bidezidorra
motzagoa izango da eta ez daukat denbora asko.

Bidean aurrera zihoala pertsona baten itzala ikusi zuen. Bat-batean, itzala haizea baino
azkarrago desagertu zen.

—E!Ezjoan! Nor zara?

Mikeli oso arraroa egin zitzaion gertatutakoa, baina ez zion garrantzirik eman. Herria ger-
tu egongo zela suposatu zuen, baina bere zorte txarrerako, mendi-gainera iritsi zenean hiria
urrutian ikusi zuen.

Menditik ikusita, pentsatu zuen hiri guztia argiarekin kutsatuta zegoela ematen zuela.

Hirira iritsi zenean, bat-batean argi asko zegoen, eta jende guztia mugikorrari begira ze-
goen, hipnotizatuta.

Norbaiti zerbait galdetzen zionean ez zioten kasurik egiten eta, besterik gabe, mugikorrari
begira gelditzen ziren.

Azkenean, udaletxea ikusi zuen eta atea zabaldu zuen baina, han ere, jendea mugikorrari
begira zegoen.

—Non egin dezaket lo? —galdetu zion han zegoen pertsona bati.
Mugikorretik begirik kendu gabe, etxe baten helbidea eman zion.

Hiri hura oso arraroa zen, jende guztia mugikorrarekin zegoen eta Mikel beldurtuta ze-
goen.

Mikel etxera iritsi zenean gizon nagusi batek zabaldu zion atea. Etxea oso txikia zen. Mikel
gizonarekin hizketan egon zen denbora luzez, ezin zuelako lorik egin.

— Nola deitzen zara?

— Mikel deitzen naiz. Ba al dago liburutegiren bat hiri honetan?

— Ez esan inori liburuak gustatzen zaizkizunik, bestela gobernuak hil egingo zaitu eta.
— Zergaitik?

— Gobernuak mugikor bana ematen dio txikitatik haur bakoitzari, kontrolatuta eduki ahal
izateko. Baina, irakurri nahi baduzu, badago zure adineko gazte-talde bat, basoan ezkutatuta
dagoena, mugikorretatik urrun.

— Oso ondo iruditzen zait. Nola aurkitu ditzaket?

— Hartu mapa hau, baina ez diote ia inori sartzen uzten. Beraien taldean sartzen bazara 3
gobernua zure bila ibiliko da zu hil arte; beraz, ondo pentsatu!

BILOSON

— Onena izango da lotara joatea eta gauean pentsatuko dut zer egin.

Gauean ezin izan zuen lorik egin, jendea kanpoan mugikorrekin zegoenez argi gehiegi
sartzen zelako leihotik.

Mikelek joan egin behar zela pentsatu zuen, ezin zen herri hartan betiko gelditu, berari
irakurtzea eta idaztea gustatzen zitzaion eta.

— Basoko taldera joango naiz eta liburuak idatziko ditut —pentsatu zuen—. Jende guztiari
gustatuko zaio irakurtzea eta idaztea, eta pantailak alde batera utziko dituzte.

Mapak markatzen zuen lekura joaten ari zen bitartean, gobernuaren guardia bat eskibatu
behar izan zuen.

Iritsi zenean ez zuen ezer ikusi baina, mutiko baten ahotsa entzun zuen. Lur azpitik tranpi-
lla bat zabaldu zen.

— Zu zara gure taldera sartu nahi duzuna?

— Bai.

— Zuri, guri bezala, irakurtzea eta idaztea gustatzen zaizu?
— Bai! Hemen dago taldea?

— Bai. Gobernua gure bila dabil ez zaiolako gustatzen gu bere menpe ez egotea. Etorri,
idatzi nahi baduzu.

— Ados. Zer egiten duzue?

— Normalean, adin guztietarako liburu asko idazten ditugu. Ondoren, liburuak fotokopia-
tzen ditugu eta, azkenik, etxeetara banatzen ditugu, jendeari irakurtzea gustatzeko. Eta ba-
tzuetan karatea erakusten dute!

Gordelekura sartu zenean dena oso polita iruditu zitzaion. Ez zuen inor ezagutzen. Haie-
tako batek ohe bat eta mahai bat eman zizkion, baina ez zion bere izena esan.

Oso nekatuta zegoen eta lo egin zuen. Hurrengo goizean liburu bat idazten hasi zen. Li-
burua ume galdu bati buruz zen: umeari irakurtzea gustatzen zitzaion, baina bere gurasoek ez
zioten irakurtzen lagatzen, eta horri buruzko istorioak idatzi zituen.

Bazkaldu baino lehen, batzuk ehizatzera joaten ziren.

Bi aste beranduago, hirira joan ziren, gauez, zer eragin izan zuten ikustera, baina konturatu
ziren ez zutela eraginik izan.

— Gobernuak pantaila gehiago jarri ditu etxeetan eta mundu guztia pantailei kasu egiten ari
da!

— Ideia bat dut jende guztia pantaila gabe egoteko denbora batez —esan zuen Mikelek.

Ideia kontatu zien besteei eta gero denak beraien postuetara joan ziren. Mikelek bazekien
0s0 gutxi zirela eta, hala ere, banatu beharra zeukatela.

Mikel gobernuaren dorrera igo behar zen eskaileretatik; goian hiriko elektrizitate guztia
zegoen, eta gora iristen bazen, elektrizitatea moztu ahal izango zuen. Horrela ez zen inor pan-

tailekin egongo.

Gora zihoala guardia batekin egin zuen topo, borrokan ikasitakoa erabili zuen eta justu-jus-
tu irabazi zion. Hala ere, guardiak alarma jo zuen eta hiri guztiko guardiak dorrerantz joan
ziren.

— Azkar ibili behar naiz bestela harrapatu egingo naute! —pentsatu zuen Mikelek.

Gorantz zihoala guardiak entzun zituen eskailerak igotzen eta azkarrago igotzen hasi zen.
Oso haundia zen dorre hura! Bost minutu geroago, goian zegoen, oso nekatuta. Entxufea bi-
latzen zebilenean guardiak pisu bat beherago entzun zituen. Atea mahai batekin tapatu eta
bilatzen jarraitu zuen. Oso urduri zegoen eta, bat-batean, entxufe bat ikusi zuen goian “ez
ikutu” jartzen zuena.

— Hori da kablea! —pentsatu zuen.

Guardiak atea jotzen hasi ziren.

— Zabaldu atea!!

Guraizeak atera eta kablea moztu zuen; berehala, argia joan zen hiri osoan.

Mikelek ez zuen ezer ikusten eta, gainera, guardiek atea zabaltzea lortu zuten. Mikel oso
beldurtuta zegoen baina, bat-batean, guardia batek lasai egoteko esan zion. Gizon hura nor
zen gogoratu zuen: ohea eman zion gizona zen, eta beste guardiak bere lagunak ziren.

Bat-batean, borrokan hasi ziren. Guardiak bi minutu baino lehenago lurrean zeuden.
— Orain bai, liburuak banatzeko momentua da! —esan zuen.

Liburuak banatu eta gero ezkutalekura joan ziren eta idazten jarraitu zuten.
Hurrengo hilabetean, hirira bueltatu zirenean, hiritarrak dena konpontzen ari ziren.
Mikelek gobernuak egin ziena kontatu zien eta hiritarrak asko haserretu ziren.

Gobernua desesperatuta zegoen ezin zuelako inor kontrolatu eta, azkenean, joan egin zen,
ezin zuelako ezer egin.

Mikel familia batek adoptatu zuen. Oso pozik zegoen familia txiki horretan, irakurtzen eta
bere lagunekin jolasten.

ETXE SORGINDUA

Orain dela 11 urte bazen Lohitzune izeneko neskatila bat, ile-marroia eta begi berdeak
zituena eta altueraz baxua zena, eta alaia eta ausarta ere bazena. Beti kamiseta hori batekin eta
praka more batzuekin jantzita ibiltzen zen. Egun batean, bere ama hil egin zen, eta ordutik
aurrera ez zen dena berdina izan.

Bere aita eta bera etxe berri batera joan ziren bizitzera eta bertara joateko hau egin behar
izan zuten: Lehenik, autoarekin sorgindutako basora joan. Eta ondoren bi oztopo pasatu.

Denak erraza zirudienez, planari ekin zioten. Autoa hartu eta baso sorgindura heldu ziren.
Lehenengo oztopora heldu ziren, eta robotak galdetu zien:

— Argia zara?

— Gutxi gorabehera —erantzun zuen Lohitzunek.

— Nondik joaten dira trenak? —bigarren galdera.

— Trenbidetik —erantzun zuen Lohitzunek.

— Eta autoak? —hirugarren galdera.

— Errepidetik.

— Hegazkinak? —laugarren galdera.

— Zerutik.

— Oso ondo, eta azkenengo galdera, nondik joaten dira bizikletak?
— Bidegorritik —erantzun zuen aitak.

— Zein da egin dizudan lehenengo galdera? —galdetu zuen robotak.
Eta aita eta Lohitzune beraien artean hitz egiten hasi ziren:

— Nondik doazen trenak —esan zuen aitak.

— Ez dakit, ez duzu uste oso erraza dela erantzuna? —esan zuen Lohitzunek.
— Ez... —esan zuen aitak.

— Badakit! —erantzun zuen Lohitzunek.

— Esan, esan! —esan zion aitak.

— Ea argia naizen! —esan zuen Lohitzunek.

— Egia! —erantzun zion aitak.

— Goazen erantzuna ematera —esan zuen Lohitzunek.

— Ongi. Zein da zuen erantzuna? —galdetu zien robotak.

— Ea argia naizen! —erantzun zuen Lohitzunek.

— Bai, oso ondo! —esan zion robotak.

Aurrera jarraitu zuten, eta azkenengo oztopoarekin egin zuten topo.

Hau egin behar zuten: 24 ordu edo gutxiagotan mundurako argia eskuratu, den-dena ilun
zegoen eta.

Eta Lohitzunek esan zuen:
— Zerrr...? Hori oso zaila da, baina egingo dugu!

Lehenengo agure zahar baten etxera joan ziren, bazekitelako kaxa baten barruan munduko
argi guztia gordeta zuela. Beraz, aita agurearengana joango zen eta sagar batzuk saltzen saia-
tzen zen bitartean, Lohitzunek munduko argi guztia hartuko zuen eta, ondoren, aita eta biak
elkartuko ziren. Baina plana ez zen haiek pentsatu bezala atera: Lohitzunek, munduko argi
guztia eskuetan zeramala leihotik salto egin zuen, baina dena lurrera jausi zitzaion eta, bat-ba-
tean, eguzkia atera zen. Beraz, oztopoa gainditu eta beraien etxe berrira heldu ziren.

Biak oso pozik zeuden, baina oraindik dena bukatu barik zegoen, ez zekitelako Casper ema-
ten zuen mamu bat zegoela beraien etxean. Egun batean, Lohitzune mamu bat zegoela kon-
turatu zen; inork ez daki nola, baina konturatu egin zen, eta jakin zuen egunean, aitarengana
joan, eta esan zion:

— Mesedez, aita. Goazen beste etxe batera, hemen mamu bat dago eta!!
— Zoratuta zaude! Baina, mesedez, Lohitzune! —erantzun zion aitak.

Hurrengo egunean, Lohitzune mamuari aurre egitera joan zen, baina mamu txiki hura iku-
sitakoan berarengana hurbildu zen. Mamua beldurtuta zegoen, baina gero esan zion:

— Kaixo, nire izena Jasper da! —esan zuen mamuak.
— Oo!!! —esan zuen Lohitzunek.

— Badakizu zuk bakarrik ikusi ahal nauzula?

— Benetan?

— Bai. Ez esan inori!

— Oso ondo!

Egun horretatik aurrera mamuak dena egiten laguntzen zion, irakurri, eskolara joan eta
abar.

Eta Lohitzunen aitak, gaur egun, ez daki bere etxean mamu bat bizi denik.

Eta hala bazan edo ez bazan sar dadila kalabazan eta atera dadila Elgetako plazan!

HAIZEREN LIBURU MAGIKOA

Bazen behin Haize izeneko iratxo bat KOLDO ELEIZALDE lehiaketa irabazi zuena.

Orain dela hiru urte, Irati basoan, Haize izeneko iratxo bat bizi zen. Azal berdea zuen, be-
giak ezti kolorekoak eta txikia eta argala zen. Irati basoan bizi zen eta, bertan, etxea eta ortua
zituen.

Gehien gustatzen zitzaiona irakurtzea eta idaztea zen eta oso eskuzabala, leiala eta lagun-
tzailea zen.

Beti praka beltzak, beso luzedun kamiseta zuri-beltza, tiranteak, txapel berdea eta zapata
marroiak erabiltzen zituen. Lagun asko zituen eta oso pozik bizi zen.

Behin batean, Koldo Eleizalde lehiaketan parte hartu zuen eta liburu bat idazten hasi zen.
Libururako gaia zein izango zen pentsatzen zebilen, baina ez zitzaion ezer bururatzen eta bost
egun pasatu zituen bere liburuko gaia zein izango zen pentsatzen. Azkenean, Irati basoko az-
tiari deitu zion. Aztia Zatxo deitzen zen eta 500 urte zituen.

Zatxo, beti, aztien bata urdina, zapata marroiak eta sorginen kapela urdin ilun eta urdin
argiarekin ibiltzen zen. Oso jakintsua eta azkarra zen eta lagun asko zituen.

Hamar minutuan heldu zen Haizeren etxera eta Haizek horrela esan zion:

— Zatxo, ezin dut Koldo Eleizalderako lana egin.

Aztiak berriz esan zion:

— Nik lagunduko nizuke baina ezin dut, magia gabe geratzen ari naiz eta.

Haizek laguntzeko prest zegoela esan zion.

— Nik lagunduko dizut. Zer behar duzu?

— Hiru kalabaza, lau tomate, bost piper eta zazpi letxuga —erantzun zion aztiak, pozik.

Haizek, ortua zuenez, dena landatu eta bi egunera berriz etorri zen Zatxo; makila kargatu
eta Haizeri lagundu zion. Minutu batean liburu barruan zegoen, baina lainoetan, eta ikaraga-
rrizko ate bat zegoen bere muturren aurrean.

Haize atea pasatzen saiatu zen, baina ez zuen lortu, itxita baitzegoen. Bat-batean, norbait
negarrez entzun zuen laino artean, begiratu eta herensuge bat zela ikusi zuen. Berehala, la-
guntzera joan zen.

— Zer gertatzen zaizu, herensuge?

Herensugeak triste erantzun zion:

— Ezin dudala hegan egin eta, orduan, beste herensugeek barre egiten didatela.
Haizek pixka bat harrituta esan zion:

— Etanola lortu dezakezu hegan egitea?

Herensugeak malkoak kentzen esan zion:

— Lainoaren lore bat usainduta eta urrezko lainoa topatuta lortu dezaket hegan egitea.

Haize eta herensugea beren artean aurkeztu ziren eta herensugeak esan zion sei urterekin
urrezko lainoa topatu zuela.

Bidean abiatu ziren eta bi ordu eta erdi geroago heldu ziren. Lainoaren lorea ekaitz baten
barruan zegoen.

— Eta orain zer egingo dugu, herensuge? —esan zuen Haizek.
— Ez dakit! Uste dut ekaitz barruan sartu beharko garela —oihukatu zuen herensugeak.

— Nik badakit, herensuge! —esan zion Haizek, bonbilla piztuta—. Zu altua eta berdea zara,
eta ekaitz barruan ikusi ahalko zaitut.

— Baina lainoaren lorea ekaitz erdian dago. Hori da! Lainoaren lorea ekaitz erdiko uharte
batean dago eta uhartean soka bat dago —esan zuen herensugeak pozik.

— Ba, orduan goazen —erantzun zion Haizek

Hasieran zaila izan zen elkar ikustea, baina azkenean lortu zuten herensugea uhartearen
erdira heltzea eta Haizeri soka botatzea. Lainoaren lorea usaindu eta, bat-batean, herensugeak
hegan egin zuen.

Ekaitzetik irten zirenean Haizek mesede bat eskatu zion eta mesedea ate erraldoia zabaltzea
zen. Herensugeak atea zabaldu eta hegan pasatu ziren beste aldera. Han harrituta geratu ziren
ikusi zutenarekin: Gozokien mundu bat zen!

Gozokien mundura jaitsi eta madalena txiki bat etorri zitzaien agurtzera, baina triste ze-
goela zirudien. Esan zien Krambi deitzen zela. Txikia zen, pastel-kolorez jantzita zegoen eta
langilea eta beldurtia ematen zuen. Bat-batean, negarrez hasi zen.

— Zer gertatzen zaizu, Krambi? —galdetu zion Haizek.

— Madalenen gozoki-makina zaporea galtzen ari dela eta ezingo dugula gozoki gehiago
egin — erantzun zion Kranbik, negar batean.

— Balagundu egingo dizuegu gozokiak ez galtzen —saiatu zen Herensuge animatzen.
— Zer behar da makina konpontzeko? —Haize ere animatzen saiatu zen.

— Ba ez dakigu zer behar den makina konpontzeko, baina makinaren liburu bat topatu
dugu. Irati basoko hizkuntzan idatzita dago eta ez dugu ulertzen. Lagunduko diguzue, mese-
dez? —erantzun zien Kranbik lasaituta.

— Bai, noski —esan zion Herensugek.

Haizek Kranbiri esan zion Irati basokoa zela eta madalena jakintsuarengana eraman zuten
Haize.

— Kaixo, jakintsu! Haize naiz, Irati basokoa. Lagundu zaitzaket?

— Aiama! Eskerrak ulertzen duen norbait etorri den! —erantzun zion jakintsuak, pozik.

—>  Haize liburuan esaten zuena irakurtzen hasi zen eta honela ipintzen zuen:

“MAKINA KONPONDU NAHI BADUZU LAGUNTZA BEHARKO DUZU: HERENSU-
GE BAT, IRATXO BAT ETA MADALENA BAT. Hirurek batera hitz hauek esan beharko di-
tuzte: MAKINA KONPONDU, MUNDUA ZAINDU”.

Haizek, Herensugek eta Krambik, eskutik heldu, eta hitzak esan zituzten. Bost minutuan
dena konpondu zen.

Haizek agur esan eta bat-batean desagertu egin zen. Lo zegoen esnatu zenean, arkatza har-
tu, zorroztu eta konturatu zen liburua idatzita zegoela.

Haizek Koldo Eleizalden aurkeztu eta irabazi egin zuen. 30 euro lortu zituen eta bost liburu
erosi zituen.

Horrela bukatu zen Haizeren liburu magikoa.

NAJMAREN AZKEN DESIOA

N ajma Bergaran bizi zen emakume sahararra zen. El Aaitin hirian jaio zen eta hamar urte
zituela Euskal Herrira etorri zen bere gurasoekin. Lehenengo Irufiean bizi izan zen. Hogei
urterekin Inaki izeneko mutil bergarar bat ezagutu zuen, ezkondu eta Bergarara joan ziren
bizitzera. Ezkondu eta urtebetera Hodei izeneko semea izan zuten.

Najmak asko hitz egiten zion Hodeiri Sahararen inguruan eta nola bere herriak askatasuna-
ren alde borrokatzen zuen, nahiz eta munduko herrialde boteretsuenak kontra izan. Hodeiren
ametsetako bat, amaren herria ezagutzea zen, beraien bizimodua ezagutzeko, eta nolabait
bere jatorriaren zati bat ulertzeko. Hodeik hamar urte egin behar zituen eta Najmak eta Inakik
urtebetetze opari berezia egin nahi zioten: Saharara bidaia. Ideia Inakiri bururatu zitzaion eta
Najmak pozik hartu zuen proposamena. Bidaiaren prestaketa oso polita izan zen Najmaren-
tzat, hegazkineko txartelak erosi, ostatua bilatu... Hamar urte zituela irten zen bere herrialde-
tik eta berriro bueltatzeko aukera zuen; gainera, bere senarrari eta semeari lehenengo aldiz
erakutsiko zien bere jatorria.

Hainbeste itxarondako eguna heldu zen, Hodeiren urtebetetzea. Eguna lagunekin eta se-
nideekin pasatu ondoren, hirurak batera afaltzen zeudela, postrearen unea iritsi zen. Tarta
txiki baten gainean hamar kandela piztu zituzten eta Hodeik itzali egin behar zituen. Putz egin
eta denak itzaltzea lortu zuen eta amak desio bat eskatzeko esan zion opariak jaso aurretik.
Hodeik desioa pentsatu zuen, baina beretzat gorde zuen; Saharara joan nahi zuen. Lehenen-
go oparia motxila berri bat izan zen, ondorengoa bainujantzi bat eta horrela hainbat gauza
zabaldu zituen. Hodeik opari guztiak amaitu zirela uste zuenean azken oparia eman zioten,
Saharara bidaia. Hasieran ezin zuen sinetsi, baina bai!!! Bere ametsa errealitate bihurtu zen!!!
Bidaia udako oporretan egingo zuten, eta oraindik ikastolan azken hiruhilekoa bukatu behar
zen.

Hilabete eta erdi falta zenean Saharara joateko, Najma gaizki sentitzen hasi zen, tripako
minak, buruko mina, gorputz txarra... baina Najmak ez zien ezer esan Ifiakiri eta Hodeiri, ez
zituelako arduratu nahi eta, nola edo hala, Saharara joan nahi zuelako. Egunak pasa ahala,
geroz eta okerrago sentitzen zen, eta halako egun batean medikuarengana joatea erabaki zuen.

— Kaixo. Zer geratzen zaizu? —galdetu zion medikuak.
— Kaixo, ba.. azken aldian gaizki sentitzen hasi naiz eta... —erantzun zion amak.
— Eta zer sintoma izan dituzu egun hauetan?

— Hasieran, tripako minak bakarrik izan nituen, baina egunak pasa ahala, tripako minak
handitu eta mareoak, buruko mina... izan ditut.

Medikuak froga batzuk egitea erabaki zuen, Najmak kontatu ziona kontuan hartuta, zerbait
larria izan zitekeela pentsatu zuelako. Frogak egin ondoren, hurrengo egunean emaitzak jaso-
tzera bueltatzeko esan zion medikuak.

Najmak ez zuen ezer kontatu etxean. Medikuarengana joan eta hurrengo egunean gorputz
txarra zuen eta lanetik lehenago irten eta etxera joan zen, bertan zorabiatu eta lurrera erori
zen; Hodei Ikastolan zegoen eta Ifiaki lanean, eta denbora luzez konorterik gabe lurrean egon
zen. Esnatu zenean bere lagun min Lailari deitu zion laguntza eske. Laila etxera heldu zenean
Najma lurrean erdi etzanda aurkitu zuen eta dena kontatu zion. Arratsaldean, biak baterajoan ——>

ziren emaitzen bila medikuarengana, eta bertan medikuak berri txarra eman zion Najmari.
Minbizia zuen eta gaixotasuna bere gorputz guztian hedatuta zegoen; hilabete gutxi batzue-
tako bizi-itxaropena zuen. Najmak ezer ez esatea erabaki zuen; aita-semeak biak bakarrik Sa-
harara joatea nahi zuen, bere erruz ez zuelako nahi semearen ametsa zapuztea.

Hirurak afaltzen zeudela, amak esan zien, ezin izango zela Saharara joan, lantokian lan asko
zutela eta nagusiak ez ziela uzten data horretan oporrak hartzen:

— Ezin izango naiz Saharara joan, oso lanpetuta gaude lanean eta nagusiak esan digu opo-
rrak beste momentu baten hartu beharko ditugula.

Aita eta semea harrituta gelditu ziren, hitzik gabe.

— Baina, baina, baina... ez da posible. Dena hartuta daukagu. Zer egingo dugu? —esan zuen
harrituta Inakik.

— Pentsatu dut zuek biak joan ahal zaretela —erantzun zien amak.

— Baina, ez dugu ezer ezagutzen, eta nola ibiliko gara gu biok han bakarrik? —esan zuen
semeak.

— Lasai egon, kanpamentu bat aurkitu dut El Alaitin-etik hurbil; bertan bizi da nire lehen-
gusina Almira, berak lagunduko dizue. Inaki zuk badakizu zein den Almira, gure ezkontzara
etorri zenean ezagutu zenuen. Niretzat ahizpa baten modukoa da. Hodei, oso ondo pasatuko
duzu. Zure adineko ume asko daude bertan eta asko ikasiko duzue nire herriaren kulturari
buruz —erantzun zion amak.

Inakiri eta Hodeiri ez zitzaien gustatu ideia, baina aukera bakarra hura zen eta biak bakarrik
joatea erabaki zuten. Baina Ifiakik zerbait arraroa nabaritzen zion Najmari; indarrik gabe ikus-
ten zuen eta zalantzati zegoen:

— Najma, ez zaitut ondo ikusten. Zer gertatzen zaizu?
— Apur bat nekatuta nago. Oso lanpetuta gabiltza lantokian, baina ez da ezer, pasatuko da.

Hodeik nahiago izango zuen ama ere bidaiara joango balitz, baina egoera onartu behar izan
zuen eta ilusioz ikusten zuen bidaia. Bertara joateko egun gutxi batzuk falta ziren eta Hodei
maleta prestatzen hasi zen. Umeak amari laguntza eskatu zion, zer nolako arropa eraman...
Bien artean maleta bukatu zuten eta aita, berriz, ez zegoen oso ziur, ez zuen ama bakarrik utzi
nahi eta zerbait sumatzen hasi zen. Gau hartan, aita berriro hasi zen Saharari buruz hitz egiten:

— Seguru zaude hemen ondo egongo zarela bakarrik? —galdetu zion Ifiakik.

— Bai, lasai, moldatuko naiz, eta zin egiten dizuet egunero deituko dizuedala —erantzun
zion Najmak.

Eguna iritsi zen eta hirurak aireportura abiatu ziren. Ifiaki ez zegoen oso gustura, baina
Hodeirengatik aurrera egin zuen biak bakarrik joateko erabakiarekin. Agurtzen ari ziren bi-
tartean Najmak ez zuen irribarrea galdu nahiz eta min handia izan gaixotasunaren ondorioz.
Ez zuen bidaia zapuztu nahi. Inakik eta Hodeik hartu zuten hegazkina eta Najmak bere lagun
Lailari deitu zion ezin zelako etxera bera bakarrik bueltatu gidatzen.

Inaki eta Hodei, bidaia luze bat eta gero, heldu ziren Almiraren herrira. Hodeirentzat guztia —>

-50-



Koldo Eleizalde - Iehiaketak 2024

NAJMAREN AZKEN DESIOA

berria zen, txundituta zegoen eta Almiraren bost seme-alabekin oso harreman ona egin zuen.
Etengabe jolasten zuten eta hauek sahararren ohiturak, bizimodua eta hizkuntza erakusten
zieten. Hodeik ama asko botatzen zuen faltan eta etengabe deitzen zion bertan ikusten eta
ikasten zuen guztia kontatzeko. Bitartean, Najma gero eta ahulago zegoen eta Lailak ospitalera
eraman zuen. Bertan medikuek ikusi zuten oso gaixo zegoela eta ezingo zuela astebete baino
gehiago bizi-iraun. Laila ospitaleko logelan sartu zenean Najma oso ahul ikusi zuen.

— Zer moduz zaude, Najma?

— Zer esango dizut, lagun maitea? Badakit egun gutxi batzuk baino ez zaizkidala gelditzen
mundu honetan eta desio bat betetzea gustatuko litzaidake; Saharan hiltzea, Inaki eta Hodei-
ren ondoan.

Laila, bere lagunaren desioa entzun bezain laster, gelatik irten eta medikuengana joan zen.

— Kaixo, Laila naiz, Najmaren laguna. Momentu honetan bere sendia kanpoan dago eta
bera zaintzen nago. Najmak esan dit bere desioa Saharan hiltzea dela.

— Sentitzen dut, baina ezinezkoa da. Oso ahul dago eta ezingo luke horrelako bidaia luze
bat egin, ez hegazkinez ez eta beste garraiobide bat erabiliz.

Laila buruari eragiten hasi zen. Nola demontre bete zezakeen Najmaren azken desioa? Le-
henik eta behin, Hodeiri eta Inakiri kontatu behar zien guztia eta gero zerbait bururatu behar
zitzaion Najmaren azken nahia betetzeko. Inakiri deitu zion eta guztia kontatu behar izan zion.
Oso momentu gogorra izan zen. Eta Ifiakik ondoren Hodeiri. Biek elkar hartuta aurre egin
zioten inoiz entzun nahi ez zuten albisteari, baina ahalik eta azkarren bueltatu behar ziren
Bergarara eta Najma agurtu behar zuten. Bestalde, Lailak ideia bat izan zuen. Bergarako pla-
zan Saharako kanpamendu inprobisatu bat sortu behar zuten eta bertara eraman Najma berak
uste izateko Saharan zegoela. Lailak medikuekin hitz egin zuen eta horiek baiezkoa eman zio-
ten. Posible zen Najmari Saharara bidaiatzera zihoala esatea eta lokartzeko anestesia bat eman
ondoren ospitaletik Bergarara eramatea. Aldi berean, Hodeik eta Ifakik bueltako hegazkina
aurreratu egin zuten eta Najmaren txartelarekin bere lehengusina Almira ekarri zuten. Lai-
la Euskal Herrian bizi zen saharar komunitatearekin kontaktuan jarri zen eta egoera kontatu
zien. Hauek elkar hartu eta Bergarara joan ziren. Saharan erabiltzen diren haimak ipini zituz-
ten herriko plazan. Bergarara joan ziren sahararrak bertako jantziekin jantzi ziren, emaku-
meek daria jantzi zuten eta gizonezkoek malhfa. Emakumeek hennaz apaindu zituzten oinak
eta eskuak. Kuskusa prestatzeaz gain,Tidguit-a prestatu zuten, kanpotik datorren bisitariari
eskaintzen zaion plater berezia. Hodei, Ihaki eta Almira garaiz heldu ziren eta Najma lokar-
tu baino lehen haima baten barruan zeuden zain. Medikuek Najma lokartu zuten eta plazan
zegoen haima batera eraman zuten. Bertan esnatu zenean, Hodei, Ifiaki eta bere lehengusina
Almira zeuden bere zain. Najmak uste izan zuen Saharan zegoela; bertako jantziak, haima,
janariaren usaina eta bere lehengusina Almira. Azken gaua bere “Sahara berrian” pasatu on-
doren eta etxekoekin Tidquit pixka bat jan eta tea edan ondoren, azken arnasa eman zuen eta
betiko itzali zen. Najmaren gorpua bere jaioterria den El Aaiin-era begira hilobiratu zuten eta
gau horretan bertan Hodei eta Ifaki elkarrekin gelditu ziren gau guztia zerura begira:

— Seme, ikusten duzu hor goian Iparrizarraren ondoan nola beste izar bat piztu den? Hori
da zure ama, bere izenaren esanahia hori delako Najma; izarra.

Eden oholtzara irteteko azken prestaketak egiten ari zen, mikrofonoa hartu, kableak ipi-
ni... Arnasa sakon hartu, eta eskuetako izerdia praketan kendu zuen. Oso urduri zegoen! Izan
ere, bere karreraren hasieran zegoen, eta kontzertu hura oso garrantzitsua zen beretzat. Pen-
tsamenduak atzean utzi eta oholtzara irten zen. Hura hartu zuen sustoa! Ez zegoen inor! Ezker
eskuko erlojuari begiratu zion, 19:00ak, ez minutu bat gehiago ez bat gutxiago. Kontzertua
hasteko ordua zen, baina areto hartan ez zegoen inor! Oholtzatik jaitsi eta bere kamarotera
abiatu zen, han ere ez zegoen inor! Izerdi hotza sentitu zuen bere bekokian, bertan egon be-
harko liratekeen milaka ikusle eta langileak ezin izan zituen lurrak irentsi! Areto osoan ibili
zen, gora eta behera, baina ez zuen bizitza izpirik aurkitu. Eszenatokian egon zen, kamerinoe-
tan, eserlekuetan... baina bertan ez zegoen inor. Estresak jota eta inor aurkitzeko esperantza-
rik gabe, aulki batean eseri zen, eta arratsaldean zehar egin zituen gauzetan pentsatu zuen:

17:00etan iritsi zen aretora (une hartan jendez gainezka zegoen), ondoren soinu probak eta
gainerako probak egin zituen. Kamerinora joan zen 18:30ak aldera, eta bertan, bere kontzer-
tuen aurretik egiten zuen errituala egin zuen: lehenik abestien letra eta koreografiaren pau-
soak errepasatu, ondoren Blairri (bere lagunik onenari) deitu eta, bukatzeko, arropak jantzi
eta ahotsa berotu. Errituala bukatzean, kamerinotik irten eta oholtzara igo zen. Egia zen ez
zuela inor ikusi oholtzara bidean, baina bere kamerinoa oso gertu zegoen oholtzatik...

Burua biraka zuen arratsaldean zehar gertatutako gauza guztiekin, eta lasaitzeko, Blairri
deitu zion. Ez zuen telefonoa hartu. Behin eta berriz saiatu zen, baina ezer ez. Ez zuen telefo-
norik hartzen. Lur jota zegoen, ez zekien zer egin...

Eden bat-batean esnatu zen, izerdi batean. Amesten ari zena gogoratu zuen, hain zen errea-
la! “Eskerrak ez den egia izan!” pentsatu zuen, eta ohetik jaiki zen ezustekoa oraindik ere
gorputzean zuelarik. Komunera abiatu zen, eta ispiluan bere isla ikusi zuenean hartu zuen be-
netako ezustekoa; sudurretik odola zerion! Beste edozein pertsonarentzat, ez zuen inportan-
tzia handirik, baina beretzat hondamendia zen. Izan ere, sudurretik odola zeriola esnatzen zen
bakoitzean, amestu berri zuena errealitate bihurtzen zen. Beldurrak bereganatu zuen Eden eta
bere etxeko alde batetik bestera ibiltzen hasi zen, sinistu ezinik. Txikitatik gertatzen zitzaion
ametsena, baina inork ez zion sinisten, bere lagunik onenak bakarrik. Beste denek uste zuten
gezurretan ari zela. Ordu laurden inguruz ibili zen gora eta behera etxean zehar, eta azkenean,
Blairri deitzea erabaki zuen, berak beti baitzuen konponbide bat arazo guztientzat. Telefonoa
hartu eta deitu egin zion. Dei-tonu batzuk entzun ziren, eta Edenek uste zuen ez ziola eran-
tzungo, baina orduan, Blairren ahotsa iritsi zitzaion mugikorraren bitartez.

— Zer behar duzu? Goizeko 2:00ak dira! —galdetu zuen ahots nagiz Blairrek.
Edenek erlojuari begiratu zion, eta konturatu zen, Blairrek esan bezala, 2:00ak zirela.

— Barkatu, ez naiz konturatu. Baina gauza oso garrantzitsu bat kontatu behar dizut, harri-
garria da —erantzun zion arduratuta Edenek.

— Ados, hamabost minutuan zure etxean egongo naiz —agindu zion Blairrek.

Eden oso urduri zegoen, eta geldi ez egotearren, kafea eta pastak prestatu zituen laguna
iristerako. Esan bezala Blair hamabost minuturen buruan Edenen etxean zegoen. Biek kafea
eta pastak hartu eta egongelako sofan eseri ziren. Edenek gertatutako dena kontatu zion, gel-
dialdirik gabe, eta Blairrek entzun egin zion, bere hizketaldi luzea moztu gabe. Hitz egiten

bukatu zuenean, denbora bat isilik gelditu ziren biak.

— Bueno—esan zuen lasai Blairrek—, oraindik egun osoa dugu aurretik gertatu zena desku-
britzeko, ezta? Kontzertua gaur iluntzean da.

— Ados —erantzun zion Edenek arnasa hartzen zuen bitartean.

— Kontaidazu zure ametsa berriro, eta saiatu ahalik eta xehetasun handienak gogoratzen
—eskatu zion patxadaz Blairrek.

Istorio guztia berriro kontatu ondoren, konklusio honetara iritsi ziren; 18:50 aldera moz-
tuko zuten bien arteko deia, orduan Edenek arropak jantzi eta aurikularrak jarriko zituen
ahotsa berotzeko audioa entzuteko. Zerbait gertatu behar izango zen denbora horretan; izan
ere, horren ondoren oholtzara irtetean, ez zen inor aretoan, eta Blairrek ere ez zuen telefonoa
erantzuten.

— Momentu horretan gertatutakoa ezin da naturala izan, jendea magiaz bezala desagertu
da —hausnartu zuen Blairrek.

— Arrazoi duzu, baina magia existitzen al da? —erantzun zion galdera eginez Edenek.

— Nik ezetz uste nuen, baina hau ikusita, ez dakit zer pentsatu —izan zen lagunaren eran-
tzuna.

—Baina, magia izango balitz, nola desagerrarazi jende guztia batera? — jarraitu zion Ede-
nek.

— Ez dakit, agian zerbait ikusarazita edo... —pentsatu zuen altuan Blairrek.

— Baina pertsona denak ez zeuden leku berean, eta bestela nik ere ikusiko nuen —ezeztatu
zuen Edenek Blairren teoria.

— Arrazoi duzu —bat egin zuen Blairrek—. Orduan, agian zerbait entzungo zuten: nahiz eta
bakoitza leku batean egon, entzun zezaketen.

— Egia! Gainera, nik aurikularrak jantzita edukiko nituzke; beraz, ez nuke ezer entzungo
—gehitu zuen Edenek pozik, zerbait gehiago jakiteaz.

— Ongi da, orain soinu horri buruz jakin behar dugu —esan zuen Blairrek, hurrengo pau-
soan pentsatuz.

— Non bilatzen da gertaera magikoei buruzko informazioa? Zorotzat hartuko gaituzte! —
adierazi zuen Edenek.

— Liburutegian! —erantzun zion azkar Blairrek—. Egongo da informazioren bat.
— Ados, baina goizeko 3:00ak dira, nola joan nahi duzu liburutegira? —Edenen erantzuna.

— Denbora asko pasatzen dut liburutegian ikasten, ezagutzen dut jada nahikoa leku hori
—eman zion erantzuna Blairrek—. Lehenengo pisuko leiho bat ez da ongi ixten, indar pixka
bat eginez zabaldu daiteke.

— Ez dago kamera edo alarmarik? —galdetu zuen mesfidati Edenek.

— Nola egongo dira kamerak? Eraikuntza hori nire amona baino zaharragoa da! —esan ——>

zuen ziurtasunez Blairrek—. Goazen!

Pare bat gauza motxiletan sartu eta liburutegira abiatu ziren. Ez zegoen Edenen etxetik oso
urrun, eta hamar minutuan bertan zeuden. Blairrek esan bezala leiho bat ez zegoen ongi itxita,
eta ez zitzaien zaila egin bertatik sartzea. Ondoren, lanak banatu zituzten; Blair lehenengo pi-
sura joan zen, eta Eden bigarrenera. Ordu batzuk geroago, oraindik ere bietako inork ez zuen
ezer aurkitu, eta Blair, etsipenak jota, Edenen bila joan zen. Ez zitzaion kostatu bera aurkitzea,
eta apal bati begira topatu zuen.

— Zeri begira zabiltza hainbeste atentziorekin? —galdetu zion Blairrek jankin-minez.

— Ezer ez, zerbait mugitzen zela iruditu zait, baina ez da ezer izan —erantzun zion Edenek,
€Z 080 seguru.

— Ados, zerbait interesgarria aurkitu duzu? Ni asper-asper eginda nago hainbeste liburu
ikusteaz —gehitu zuen Blairrek garrantzirik eman gabe Edenen imajinazioei.

— Bai zera! Bestela ez nintzen hemen egongo liburuei begira tuntun bat bezala! — adierazi
zuen etsipenez Edenek.

— Animo! Beste ordu-erdi egongo gara, eta ezer ez badugu aurkitzen, asmatuko dugu beste
zerbait —erabaki zuen Blairrek.

— Ongi da! Ordu-erdi barru hementxe —onartu zuen Edenek, gogo gehiagorekin.
— Oraintxe arte! —agurtu zen Blair.

Hogei minutu pasa ziren, eta biak nazkatuta zeuden hainbeste liburu begiratu eta ezer ez
aurkitzeaz. Eden nekatuta zegoen zutik egoteaz, eta pare bat liburu hartu eta mahai batean
esertzeko zorian zegoen. Bat-batean, berriro sentitu zuen zerbait mugitzen bere atzean, baina
oraingoan, azkarrago biratu eta gertatzen ari zena ikustera iritsi zen; azal iluneko liburu bat
zen.

— BLAIR!!! —egin zion deiadar lagunari.
Hau momentu batean iritsi zen.
— Zer gertatzen da? —galdetu zion interes handiz Blairrek.

— Lehen esan dizudana, zerbait mugitu dela, ez dut imajinatu, liburu hori izan da —eran-
tzun zion, liburua seinalatuz.

Liburua hartu zuten, eta gertuko mahai batera abiatu ziren, hobeto ikusteko. Azal iluna
zuen, titulurik gabekoa, eta liburu zaharra ematen zuen, nahiz eta ongi zainduta egon. Zabal-
du zutenean, liburu normal bat iruditu zitzaien, baina irakurtzen saiatzean konturatu ziren
hizkuntza ezezagun batean idatzita zegoela. Mugikorreko itzultzailean jarri zuten, baina ez zen
hizkuntza hori existitzen.

Geroz eta arraroagoa zen dena, eta gehiago aztertu zuten, informazioa lortzeko esperan-
tzarekin. Irudi arraro batzuk aurkitu zituzten orrialde batzuetan, eta ulertzen saiatu ziren. Jen-
deak esaten duenez irudiak (edo marrazkiak) hizkuntza unibertsala dira, beraz ulertu beharko
zituzten. Pixka bat kostata baina sorginkeriei buruzkoak zirela antzeman zuten.

Orrialdeak pasatzen jarraitu zuten, eta irudi interesgarri bat aurkitu zuten; pertsonak desa- —>

gertzea adierazi nahi zuela ematen zuen. Edenek ulertu zuen hura zela bere ametsean ikusi
zuena, eta Blairri adierazi zion. Irudia gehiago aztertu eta txilibitu baten irudia ikusi zuten.
Edenek pentsatu zuen hori izango zela jendea desagerrarazi zuen hotsaren egilea, eta pare bat
orrialde pasatzean, konturatu zen txilibitu formako zuloa zegoela, bertan bat egon izan balitz
bezala.

Orrialde hori mapa bat zela konturatu zen, eta bertan puntu gorri bat markatuta zegoen.
Biak ados egon ziren puntu horrek txilibituaren kokapena adierazten zuela, eta mapa interpre-
tatu zuten, puntua aurkitzeko. Mapa beraien hirikoa zen, baina ez zen mapa normal bat, leku
batzuk ez zituen adierazten, eta beste berri batzuk zeuden markatuta.

Blairrek erlojuari begiratu eta goizeko 6:00ak zirela ohartu zen. Biak Edenen etxera abiatu
eta gauzak utzi zituzten. Lo egitea erabaki zuten, biak oso nekatuta zeuden hainbeste emozio-
ren ondoren, eta apur bat deskantsatzea behar zuten.

Goizeko 10:00etan, deskantsatuta esnatu ziren, eta txilibitua aurkitzeko gogoz. Gauzak
prestatu eta kalera irten ziren, nora abiatu ongi jakin gabe. Puntu gorriari jarraika ibili ziren
egun osoan, hirian gora eta behera, baina ez zuten ezer aurkitu. 15:00ak aldera zerbait jate-
ko geldialdi bat egin zuten, eta asko entretenitu gabe jarraitu zuten puntuari jarraika. Ordu
batzuk gehiago jarraitu zuten puntuaren atzetik mapak gidatuta, baina puntua zegoen lekura
hurbildu ahala, hau beste leku batera mugitzen zen.

Etsita zeuden, eta Edenek kontzertuaren aretora joan beharra zuen, prestaketak egitera.
Blair bere etxera itzuli zen, goizeko 2:00etan bertatik alde egin eta dena hala moduz utzi bai-
tzuen.

Eden aretora iritsi zen, eta dena ametsean gertatu zenaren berdin joan zen; soinu probak
eta gainerako probak egin eta kamerinora joan zen abestiak eta koreografiak entseatzera. Bai-
na momentu horretan gauzak aldatu ziren; bere mugikorrak jo zuen, eta Blairren ahotsa iritsi
zitzaion deia erantzutean.

— EDEN! Ez dakizu zer gertatu den! —oihukatu zion Blairrek urduri.
— Zer gertatzen da, Blair? —galdetu zion umore txarrez Edenek—. Ez nago umorez.

— Mapako puntutxoa kontzertuko aretoan dago! —jakinarazi zion Blairrek bere komenta-
rioari jaramonik egin gabe—. Oraintxe noa horra, itxaron niri!

Eden ahozabalik gelditu zen, ezin zuen sinetsi pertsona hori bere inguruan zegoenik. Oso
urduri zegoen, pertsona horrek gainerakoak desagerrarazi nahi bazituen ez zelako gauza on
baterako izango eta arriskutsua izan zitekeelako.

Horretan pentsatzen ari zela Blair iritsi zen, eta kamerinoan gauzak utzi eta aretoan zehar
abiatu ziren. Alde guztietan ibili ziren, baina mapak ez zuen markatzen pertsona aurkitu zu-
tenik, eta beraz bila jarraitzen zuten. 18:45 ziren, eta beraien kalkuluen arabera bost minutu
inguru falta ziren txilibituak soinua egin eta denak desagertzeko.

Urduri zeuden biak, eta Edeni beti gertatzen zitzaion bezala, urduritasunarekin pixagura
sartu zitzaion. Gertuen zegoen komunera sartu eta pixa egin ondoren lasaitu ederra hartu
zuen. Irteteko zorian zegoen, baina beste komun batean norbait zegoela sumatu zuen. Bere
senak esan zion txilibitua zuen pertsona izango zela, eta beraz Blairri mezu bat idatzi zion, —>

-58-



Koldo Eleizalde - Iehiaketak 2024

LIBURU MISTERIOTSUA

bera kanpoan baitzegoen. Blairrek beti bezala momentuan erantzun zion, eta mapa atera
zuen, Edenen susmoak egiak ziren ziurtatzeko.

Mapan “Txilibitu aurkitua” irakur zitekeen, eta horrela adierazi zion Edeni. Edenek komu-
netik irteteko plantak egin eta atea itxi zuen, bera oraindik barruan egonda, besteak pentsa
zezan irtenda zegoela. Orduan, emakume arraro bat irten zen komunetik; janzkera oso bitxia
zuen, eta Edenek praka estu batzuen atzeko poltsikoan txilibitua antzeman zuen. Pelikuletan
bezala jokatu zuen, eta eskuak garbitzen ari zenaren plantak egin zituen. Andrea ondotik pasa
zitzaionean, nahita busti zuen.

— Aiama! Barkatu! —esan zuen Edenek antzeztuz.

— Lasali, ez da ezer gertatzen —erantzun zion emakumeak, interes handirik gabe, eta alde
egiteko gogoz.

Baina Edenek bere paperarekin jarraitu zuen, eta prakak lehortzen saiatu zen.

— Utzi laguntzen —esan zion, paperean guztiz sartuta Edenek—, paper pixka batekin uste
dut hobetu daitekeela egoera.

Eta horrela emakumearen prakak lehortzen ari zela, hau konturatu gabe poltsikotik txilibi-
tua kendu eta berean sartu zuen. Emakumea ohartuko ote zen beldurrez, ahalik eta azkarren,
baina disimuluz irten zen komun hartatik.

Blair kanpoan itxaroten zegoen, eta biak korrika Edenen kamarotera abiatu ziren. Bertan,
Edenek Blairri gertatutakoa kontatu zion, eta txilibitua erakutsi. Blairrek motxilatik liburua
atera eta informazioa aurkitu zuten orrialdera joan zen. Bertan, aurretik ikusi ez zuten irudi
bat zegoen, leku altu batetik txilibitua botatzen ariko balira bezala. Biek ulertu zuten, horrela
desaktibatzen zela, eta leihorik hurbilenera joan eta bertatik bota zuten.

Biek lasaitu ederra hartu zuten, baina ez denbora askorako; izan ere, handik gutxira Edeni
deitu zioten, oholtzara irteteko orduan zen. Ia ahaztuta zuen kontzertua, baina Eden oholtzara
irten zen urduritasun izpi batekin. Kontzertua ezin hobeto joan zen, eta bukatzean, kamaro-
tean Blair eta biak hizketan ari ziren bitartean, emakume bat iritsi zen. Diskografia batekoa
zen, eta Edenekin kontratu bat egin nahi zuen. Gauzak ezin hobeto joan ziren, eta urte baten
buruan, Edenek bere lehen diskoa argitaratu zuen, eta arrakasta handia izan zuen.

Egun batean, kaletik lasai-lasai ari ziren bi lagunak paseoan, eta bat-batean, txilibitua zuen
emakumea ikusi zuten. Biek elkar begiratu eta jarraitu egin zioten, seguru zeuden abentura
asko gelditzen zitzaizkiela bizitzeko, eta liburu misteriotsuaren orrialde asko irakurtzeko.

Bost urteren ondoren lehenengo aldia da herrira bueltatzen naizena. Oso aldatuta dago
dena, baina aldi berean, denak berdin jarraitzen du.

Kotxetik paisaiak pasatzen ikusten ditudan bitartean, sentimendu pilo bat etortzen zaizkit,
oroitzapenak, batzuk onak eta besteak ez hainbeste; melankolia handia sentitzen dut. Eta he-
rrira itzultzeak ilusioa egiten didan arren buelta erdi emateko gogoa sartu zait.

— Zer nolako poza!! Azkenean iritsi zara! —ama oihuka ari zait, haurtzaroko etxetik irten
eta nigana datorrela.

— Zer moduz bidaia? Luze joan zaizu? —galdetu du nire aitak, amaren atzetik datorren
bitartean.

— Ondo ondo. Luzea, baina moldatu naiz —erantzun diet biei, ahal dudan aurpegi onena
jartzen dudan bitartean.

— Iritsi da nire nebatxoa? —galdetu diet gurasoei. Gaur denok elkartuko gara gurasoen
etxean aspaldiko partez.

— Iristear egongo da. Ea, ekarri maletak, zure gelara igotzen lagunduko dizut.

Enea eta Haitz nire gurasoak dira. Gazte zirela ezagutu zuten elkar eta pilo-piloa maite dute
elkar. Luke eta bioi beti erakutsi digute zer garrantzitsua den errespetua; ez dut haserreak eta
zigorrak azaltzen diren oroitzapenik. Gauzak hitz eginez konpontzen baititugu normalean.

Gurasoen atzetik noa etxe barrura. Gogorra da oroitzapen horiek guztiak berriz ere burura
etortzea. Hala ere, etxean sartu aurretik, pareko etxera begiratzen dut eta bizilagunei kasu
egin diet.

Gar eta Bera niretzako gurasoak bezalakoak dira. Luke eta biok beraien seme-alaben lagu-
nik onenak izanda eta gure gurasoen oso lagunak direnez, beti sentitu izan gara familiako eta
nik uste dut Leak eta Urtzik ere nire gurasoak gurasotzat dituztela.

— Zer moduz zabiltzate? —galdetu diet bizilagunei.

— Ba, betiko martxan. Zu zer moduz ibili zara kanpoan ikasten? Esan didatenez oso gustura
zabiltza ikasketetan —erantzun dit Berak jator.

— Bai! Gustura nabil, jende berri pilo bat ezagutu dut. Baina herrira itzultzeko gogo handia
neukan —esan diot.

— Beno, ikusten duzun bezala hau ez da asko aldatu joan zinenetik. Denbora asko pasa den
arren... —erantzun dit Garrek.

— Noiz dator Urtzi? —galdetu diet, gaia aldatu nahian.

— Ba, lan pare bat gelditzen zitzaizkion egiteko, baina bukatu bezain pronto etorriko dela
esan digu —esan dit Berak.

— Tkusiko dugu elkar orduan! —erantzun diet.

Etxean sartu bezain pronto arnasa sakon hartu eta gurasoenganantz joan naiz. Ez ditut ar-
duratu nahi. Egia esan, bost urte pasa dira jada eta gaindituta nuela uste nuen arren, berriz __3
hona itzultzeak ezetz erakutsi dit.

Burugogorra naiz gero, nire buruari sentimenduak lasai azaltzen ez dizkiot uzten eta.

Bazkaltzeko mahaia jarri eta kotxe bateko bozina hotsa entzun dut. Hau nire neba da se-
guru. Zer nolako gogoa daukadan ikusteko!

— Nebatxo00, azkenean iritsi zara!! —esan diot bere gainera salto egin eta besarkatzen du-
dan bitartean. Luke mutil altua da, ez da batere lotsatia, eta oso pertsona goxoa da; maite
dituenengatik edozer egingo luke.

— Nik ere faltan bota zaitut! —erantzun dit ahots leun eta eztia jarriz, ni imitatu nahian
edo...

— Ja, ja, ja!! —egin dut barre ironikoki.
— Zer moduz? —galdetu dit.

— Ondo. Goazen bazkaltzera eta gero hitz egingo dugu lasaiago. Gauza piloa dauzkagu
elkarri kontatzeko eta —erantzun diot.

— Baina, ia egunero hitz egiten dugu eta —esan dit nebak, eta, hala ere, aurpegi serioago
jarri du eta estutu bat eman dit eskuan baiezko keinua egiteko eta indarrak emateko.

— Azkenean, iritsi da falta zena! —esan du amak nebarengana hurbildu eta bi muxu ematen
dizkion bitartean.

— Denok mahaira, bazkaria prest dago eta! —oihukatu du aitak, sukaldetik.
Egun guztia eman dugu kontuak esaten, maletak desegin eta herriari buelta ematen.

Gauean, afaldu ostean, bakoitza bere ohera joan orduko Luke eta biok nire gelan sartu gara
lasai hitz egiteko. Egunero edo ia egunero hitz egiten badugu ere, badaude aurpegira elkarri
esan nahi dizkiogun hainbat gauza.

— Herrira itzultzean Leaz eta historia guztiaz berriz ere buruari bueltak ematen hasi zara,
ez al da hala? Ondo zaude? —galdetu dit Lukek serio jarrita.

— Dakizun bezala, Lea joan zenetik ahal izan dudan guztia egin dut bizitzarekin aurrera segi
ahal izateko, eta lortuta nuela uste nuen, hona iritsi naizen arte —erantzun diot nik ere serio.

— Bai, badakit. Baina pixkanaka pasako da, eta bitartean badakizu non nagoen nahi duzu-
nerako —esan dit besarkada estu bat ematen didan bitartean.

Orain dela bost urte...

Gaur batxilerreko azken eguna da. Irailean bigarren urtea hasiko dugu, festa handi bat
daukagu eta denok gabiltza presaka ea denbora ematen digun guztia egin ahal izateko. Gure
lagun-taldea festan elkartuko gara ikaskide guztiekin batera, baina Lea eta biok nire etxera
goaz apain-apain jarri eta bitartean ondo pasatzera.

Gure nebak Learen etxean egongo dira, hauek batxilerreko bigarren maila amaitu dute,
hauek bai dutela festarako gogoa. Gaua Lea eta biok nire etxean pasako dugu eta Urtzik eta
Lukek lehenengoaren etxean.

Ni soineko beltz luze eta estu batekin noa, nire alturarekin bat datorrena. Takoiak ere bel-
tzak, sandalia estilora; nire oin luzeak ondo ikusteko. Makillaje apur batekin, ez zait gehiegi ——>

margotzea gustatzen eta. Ilea aske utzi dut, liso-lisoa daukat eta oso gustuko dut nola gelditzen
zaidan.

Leak, berriz, normalean erabiltzen dituen kamiseta luzeak alde batera utzi eta soineko
motz bat jarri du, nahiko solte dauka, bere hitzetan, gehiegi iruditzen zitzaiolako halako al-
daketa egitea. Convers markako zapata zuri batzuk jantzi ditu eta ilea solte utzi du. Ez du
aurpegia margotu, ez zaio gustatzen eta; hala ere, ez du batere beharrik, oso neska apaina da.
Nire logelako atetik atera da, pauso seguruarekin eta ni bere atzetik atera naiz, ea harrapatzen
dudan.

Etxeko atea zabaldu dugunean, gure pareko etxetik bi pertsona ikusi ditugu irtetzen, biak
barrezka, kontatutako zerbaitengatik pentsatzen dut. Mutil hauek gure nebak dira, ia-ia jaio
zirenetik lagunik onenak; Urtzi eta Luke.

Festara iritsi eta ezagun pilo bat ikusi ditugu, denak pozik klaseak bukatu direlako.
Gaur egun

Nire onera itzuli naizenean, konturatu naiz berriz ere oroitzapen horietako bat eduki dudala
eta Luke begira-begira daukadala ondo nagoen galdezka.

Ondo nagoela erantzun diot eta ea biharko utzi dezakegun, elkarrekin hitz egitearena. Tarte
batean begira gelditu zait, eta ez dudanez beste ezer gehiago egin, buruarekin baietz egin eta
bere gelarantz abiatu da.

Biharamunean, esnatu eta gosaltzera jaitsi naizenean, nire neba ikusi dut Learen nebarekin,
alegia, Urtzirekin. Haiengana hurbildu naiz.

— Zer moduz zabiltza? Zure gurasoek esan zidaten lan bat egiteko zenuela eta behin egin-
dakoan etorriko zinela —esan diot, hurbildu bitartean.

— Bai, halaxe da. Azkeneko lan bat entregatzeko nuen eta behin entregatuta etorri naiz.
Zenbat denbora elkar ikusi gabe, ezta? —erantzun dit, elkar besarkatzen dugun bitartean.

— Ba, bost urte pasa dira herrian azkeneko aldiz egon nintzenetik —aurpegia ilundu zait
esan dudanean, oroitzapen guztiak berriz ere datozkidala.

— Onintze, ez dut zu haserretzerik nahi, baina Urtziri deitu diot gauza bat kontatu nahi
dizugu eta —esan du nire nebak, poliki-poliki, goxo-goxo, ni ez haserretze aldera.

— Ondo iruditzen bazaizue, gosaldu eta “Zuhaitz zaharrera” joan gaitezke — proposatu du
nebaren lagunik onenak.

“Zuhaitz zaharra” gazteagoak ginenean joaten ginen leku bati deitzen diogu, bertan, zuhaitz
zahar bat baitago.

— Ados —erantzun dut.
— Primeran! —erantzun du nire nebak, alaiago.

Gosaldu eta berehala joan gara “Zuhaitz zaharrera”; ez da batere aldatu, duela bost urte
bezala jarraitzen du.

Orain dela bost urte...

Gure leku berezian gaude “Zuhaitz zaharrean”. Gaur oso egun berezia izaten ari da. Lea eta
ni zuhaitzeko adarretan eserita gaude, elkarri begira, bata bestearen ondoan, hitzik egin gabe
gauza pilo bat esanez.

Ez nuke jakingo orain dela zenbat denboratik baina oso gustuko dut. Nire lagunik onena,
niretzat ahizpa bat den pertsona; eta maiteminduta nago, baina nola jakin zer den maitasuna?
17 urte ditut oraindik, 17 besterik ez. Hainbeste gauza esango nizkioke... Betidanik egin dugu
hitz edozertaz, baina bada denbora, jada, ez dizkiodala nire sentimenduak azaldu. Baina hori
bukatu da! Gaur, hemen bertan esango diot sentitzen dudana; ondoren ez badu nirekin batera
egon nahi 0so gogorra egingo zait, baina gogorragoa da horrela jarraitzea.

Eztarria garbitu eta hitz egiteko keinua egin dut. Batera hasi gara biok hitz egiten.
— Lea...

— Onintze...

— Ja, ja, ja! Zera... Gauza garrantzitsu bat kontatu behar dizut.

— Ja, ja!! Nik ere gauza garrantzitsu bat kontatu behar dizut.

— Ea ba zein hasiko da?

— Hasi zu nahi baduzu.

— Mila esker! Ea ba... Noiztik gara lagunak? Hiru urte genituenetik? Daukadan lagunik
onena zara, pertsona berezi bat. Dena kontatzen diodan pertsona, edozer pasatuz gero beti
hor dagoena, lasaitzen nauena, irribarre bat ateratzen didana, konfiantzazko pertsona... Baina,
bada jada denbora bat hori guztia baina askoz gehiago zarela. Hurbiltzen zarenean, bihotz tau-
padak normalean baino mila aldiz azkarrago doaz eta eskuak izerditan hasten zaizkit. Burua
hutsik gelditzen zait, zer esan ez dakidala, arnasa hartzea ere ahaztu egiten zait. Zure ukitu edo
begirada batek oilo-larrua jartzen dit eta elektrizitatea sentitzen dut gorputz guztian zehar. Zu
musukatzeko irrikan egoten naiz, ukitzeko... Zurekin egoteko gogoa daukat uneoro. Maite
zaitut Lea!

Bat-batean, lotsatu egin naiz; dena bota dut, den-dena eta orain zer? Zer gertatuko da?

— Esan zerbait mesedez... —erregutu diot, denbora bat isilik pasa ondoren eta aurpegia
zurbil duela ikusi ostean.

— Barkatu... Ez nuen espero.... Ez dakit zer esan... —erantzun dit nahastuta.

— Agian asko eskatzea izango litzake, baina jarrai dezakegu orain arte genbiltzan bezala,
mesedez? —galdetu diot.

— Eeeeee....... Ez dakit zer esan. Noiztik dakizu? —esan dit, harrituta.
— Zer? Maite zaitudala?? Ba ez nuke jakingo esaten, baina denbora da jada.

Orain dela bizpahiru bat minutuko lotsa joan zait eta erabaki dut behin sentitzen dudana
esanda, ez naizela orain isilduko. Lagun bezala galtzen badut, min handia egingo dit. Baina,
lasaiago egongo naiz jakinda, behintzat, egia guztia kontatu niola.

— Onintze, nik ere maite zaitut, baina ez nago prest lagunak baino gehiago izateko, ez orain
behintzat. Axola ez bazaizu denbora apur bat behar dut dena ondo pentsatzeko eta ulertzeko.
Tkusiko dugu elkar.

Nik ezer esan aurretik zuhaitzetik salto egin eta bere etxerantz joan da.

Etxerako bidean negar malkoak sentitzen ditut. Etxean sartu orduko neba azaldu zait eta
ezer esan aurretik nire aurpegia ikusita, besarkada estu bat eman dit. Lukek eta biok edozertaz
hitz egiten dugu, lehenengo pertsona izan zen Learen istorio guztia kontatu niona.

— Oso gaizki joan da? —galdetu dit leunki, besoak apur bat askatuz.
Hitz egiten saiatu naiz, baina negarrak eman dit berriz ere.
Gau osoa esna pasa dut.

Eguna zabaldu denean, nebak nire gelako atea jo du eta nik ezer esan aurretik barrura sartu
da. Ez du aurpegi onik, eta hala ikusita, salto batez ohetik altxatu eta beregana joan naiz.

— Zer gertatu da? —galdetu diot arduratuta.

Urtzik deitu dit esateko Leak gaur goizean ezer esan gabe etxetik ospa egin duela; idatzi bat
utzi du, esanez sentitzen duela, denbora apur bat behar duela eta deituko duela —esan dit.

Gaur egun

— Urtzi, zuen idatzi hartan non zegoen esaten zuen, ezta? —galdetu diet nire nebari eta
Learen nebari—. Utzi txorakeriak eta esan behingoz duela bost urte pasa zenaren egia osoa
—esan diet pazientzia agortzen hasita.

Elkarri begiratu eta Urtzik erantzun dit.

— Bai, hasieratik jakin dugu aitona-amonekin bizitzera joan zela, egun batera edo deitu
zigun kontatzeko; opor batzuetan etorri zen falta zitzaizkion gauzak eramateko eta gurekin
hitz egiteko. Istorioa guztia kontatu zigun, horregatik ez gara ibili bere bila, horregatik egon
gara horren lasai urte hauetan. Duela egun batzuk hitz egin nuen eta esan zidan bueltatzeko
intentzioa daukala. Ikasketak han bukatuko ditu, hango unibertsitatean egiten ari baita ikaske-
tak, baina amaitzean, hona bueltatzeko gogoa duela esaten du. Hitz egiten dugun bakoitzean
zugatik galdetzen dit eta ea zer moduz zauden galdetzen digu.

— Badakit duela asko kontatu beharreko zerbait zela, sentitzen dut — jarraitu du, ni isilik
nagoela ikusita.

— Ez dakit nire iritzia emateko momenturik onena den, baina hitz egin ezazue; pena handia
emango lidake nire arrebatxoarentzat horren berezia izan zen pertsona guztiz galtzea.

— Badakizue zer pasa nuen nire erruz joan zela pentsatzen nuelako? Bost urte pasa dira jada
eta ez dit behin ere deitu; galdu nau jada —erantzun dut minduta.

— Nik sentitzen nuen guztia esan nion, denbora eskatu eta eman egin nion, eta hark egin
zuen lehenengo gauza etxetik ospa egitea izan zen, inongo azalpenik eman gabe. Zuei eman
zizuena kenduta, noski. Eta gogorarazi nahi dizuet bost urte beranduago jakin dudala egia
guztia. Zergatik ez didazue lehenago esan? Zergatik kontatu didazue justu orain? —jarraitu
dut hizketan, bost urte hauetan barruan eraman dudan guztia husten.

— Hasieran ez genizun kontatu ez zenuelako entzuten, eta kontatuz gero bere bila joango
zinela uste genuelako —esan dit nire nebak.

— Eta zuk? Hainbestetan ikusi nauzu hain gaizki pasatzen eta ez zaizu okurritu ere egin
kontatzea??!! —erantzun diot amorruz.

—Sentitzen dut! Mesedez, hitz egingo dugu beste momentu batean, baina orain eman
ezazu buelta —erantzun dit nebak.

Ezin dut sinetsi, nire atzean, zuhaitzaren alde batetik Lea irten da. Oso aldatuta dago, eta
oraindik haserre jarraitzen dudan arren, 17 urte nituela sentitu nituen sentimendu horiek guz-
tiak berriz ere etorri zaizkit; ez nuen pentsatzen inoiz gehiago sentituko nituzkeela.

— Badakit gauza asko ditugula oraindik esateko, gauza askotaz hitz egin behar dugula; le-
henik eta behin barkamena eskatzeko eta duela bost urte esan beharko nizukeena azaldu be-
harko nizuke, baina axola ez bazaizu dena laburtzen duena esango dizut eta ondoren, oraindik
entzuteko prest bazaude, zurekin hitz egitea gustatuko litzaidake.

Ezer esaten ez dudala ikusi duenez, hitz egiten jarraitu du.

— MAITE ZAITUT, ONINTZE!! 17 urte nituela maite zintudan, eta oraindik ere maite
zaitut.

Gure nebek ospa egin dute. Badakit oraindik hitz egiteko asko daukagula baina egingo
dugu; orain disfrutatu besterik ez dut egin nahi. Ni izan naiz oraingoan beregana hurbildu eta
musu bat eman dioena.

Sayid—ek soka ebatu eta, tentuz, pertsiana zabaldu zuen pixkana-pixkana. Ezker eskuaz
babestu zituen bere begiak goizeko argia gelan indarrez isurtzen zelarik. Ohitu zenerako, ba-
zekien zer aurkituko zuen kanpoan: behe-lainoa behin ere. Lanbroa edonora heltzen zen, bere
lanpostua guztiz estaliz; hodei baten barruan bizitzera behartuz.

Oinutsik eta pijama soinean zeramala, mahai gainean prest zuen zerealez betetako katilua
jateari berrekin zion. Ez zuen gogo asko, baina tripak protestaka entzutea baino hobeto zela
pentsatu zuen. Bigarren koilarakada ahora eraman eta gero, Meiga-ren urruma antzeman
zuen. Eserlekuan jarrita zegoelarik, hanketara begiratu eta han aurkitu zuen egun hartan, le-
henengoz, bere adiskide iletsua. Agian, munduaren gehiengo batentzat katuek ez zuten ino-
lako misteriorik gordetzen, baina Artemugako basoa mundu arruntetik at zegoen toki bat zen
eta, berorrek gordetzen zituen piztiak baita ere.

Meiga-ren ilea beltza zen eta begi distiratsuak zituen. Hala ere, aipatzekoak ziren belarri
ondoan irteten zitzaizkion bi adar txiki, ahuntzek zituzten antzerakoak. Gainera, ezker eta
eskuinera mugitzen zituen bere bi buztanak. Hasiera batean Sayid-ek pentsatu zuen buzta-
na erdibitu zuela, baina basotik atera zuenean egin zion azterketan argi ikusi zuen anomalia.
Buru-ostean laztandu zuen eta basakatuak gustura erantzun zion bizkarra makotuz.

Katilua hustu zuenean, paretako erlojua hauteman zuen, ia 9:00ak ziren jada. Presaz, ha-
rraskan utzi zuen beranduago garbitzeko eta komunetik pasatu zen dutxatzeko; denbora gutxi
geratzen zitzaion eguneko lehen konexioa hasi baino lehen. Meiga-k bere txoko kuttuna hartu
zuen, erradiadorearen ondoan zegon besaulkia, eta modu sinestezinean berriz lokartzea lortu
zuen. Halako batean, Sayid komunetik irten zen, basozain erropez jantzia —praka marroiak
eta kamiseta manga-motz berde iluna— eta ile-luzea toallarekin guztiz lehortzea lortu gabe.
Idazmahaian jarri zenerako, irratian interferentziak entzuten ziren jada. Eztarria garbitu zuen,
nagusiaren ahotsaren zain.

— Egun... —hasi zen emakume baten ahotsa, baina zurrumurruak eraman zuen— Egun on,
Sayid —ezan zuen azkenean ahotsak.

— Egu-egun on, nagusi! —agurtu zuen Sayid-ek, urduri.
— Zer nolako itxura du gaurko egunak?

— Ba, beno, beti bezalako behe-lainoa —erantzun zuen—. Egin genuen egutegiaren arabe-
ra, ekialdeko lurrak arakatzea tokatzen da gaurkoan. Ez nago ziur zelako jarrera erakutsi du-
ten urmaeleko hegaztiek azkenengo egunetan. Ikusgarritasun trakets honekin, zilar-koloreko
otsoek sekulako banketea izango zutelakoan nago; batez ere, uraren gainetik korrika egiteko
duten abilezia horrekin.

— Harrapakari azkarrak dira, bai. Kontuz jokatu, banillazko intsentsu-ontziak prest dituzu?

— Bai, Pagadi anderea —erantzun zuen Sayid-ek, bere tresnak gordetzen zituen gelara be-
hako bat emanaz—, usaia oso eraginkorra da haiek uxatzeko. Nire kalkuluak zuzenak izanez
gero, lainoa arratsalde hasieran jasoko liteke.

— Ongi da —erantzun zuen, irmo—. Zela doa gure ikerketa berezia?

— Aipatzen nuen bezala, nagusi —hasi zen Sayid, urduritasuna ahotsean nabaritzen zitzaio-

la— behe-lainoak urmaela aztertzea zailtzen du. Gainera, goizak aurrera egin ahala, kapibara
erraldoiak laster agertzen dira ertzean eta bidea guztiz blokeatzen dute, ez dago uretara sar-
tzerik. Eskerrak negua dela eta goroldiozko hartzak hibernatzen daudela; ez dut nahi arraina-
rengatiko udaberriko sarraskiak gogora ekartzea.

Isilunea egin zen azalpenaren ostean, baina Sayid-ek Pagadi anderearen arnasa antzematen
zuen oraindik, pentsatzen, zituzten aukera guztiak berrikusten.

— Sayid —esan zuen azkenean—, Artemugako animalia guztiak babestea nahi baditugu,
altxorra topatzea beharrezkoa daukagu. Jaurlaritzak inolako balioa ikusten badu lur hauetan,
baliabide gehiago emango dizkigu ekosistema mantendu eta babesteko. Koordinazio lanetan
aritu naiz hilabete hauetan guztietan eta benetan eskertzekoa da egin duzuen lana. Dozena-er-
di zaindari gara eta, hala ere, aurrera atera dugu ekimena. Baina... —isilune berri bat sortu
zen beste aldean. Sayid-ek izerditan nabaritzen zuen bere bekokia— Ehiztarien mehatxua hor
dago. Batek daki noiz ausartuko diren basoko muga zeharkatzera. Piztiak zauritzen badituzte
edota haiek zaurituak izaten badira, horren oihartzunak ez du etenik izango. Kontrola galduko
dugu. Ekialdeko aldea miatu ostean, saia zaitez behin ere urmaelean barneratzen.

— Ulertuta, nagusi —erantzun zuen bat-batean—. Basoa bera altxor bat dela esango nuke —
Meiga-k bere hanka aurpegiaz ferekatzen zuela ikusi zuenean, Sayid-ek irribarre egin zuen—
gure ardura da babestea kosta ahala kosta. Egunsentiaren perla aurkituko dut. Berdin dit ur-
pean orduak pasa behar baditut.

Irrati bidezko deia amaitu zenean, Sayid-ek pare bat segundo eman zituen hausnartzen egu-
neko zereginei hasiera eman aurretik. Proiektua arriskuan nabaritu zuen Pagadi andereak eta
arrazoi zuen, bere biziko presioa somatzen zen basoan barrena aritzen zen egunetan. Edozein
unetan dena pikutara joatea benetako aukera bat zen. Sayid-ek burua astindu zuen pentsa-
mendu haiek uxatzeko, eta gero, izterrei zaplada bat eman eta aulkitik jaiki zen. Behin dena
prest zuelarik, Meiga ere hurbildu zitzaion lanera joateko. Txundigarria zen katu horrek arris-
kua somatzeko zuen abilezia, igarle bat zirudien. Sayid-ek tresna guztiak soinean zeramatzala,
kontrol-dorreko eskailerak jaitsi zituen banan-banan Meiga-ren kaskabiloaren soinuak atzetik
jarraitzen zuelarik.

Egia esan, Sayid-ek ez zituen tresna asko. Pagadi andereak aipatutako intsentsu-ontziak
prest zituen gerrikoan, kantinplora itxurako hiru ontzi ziren. Artemugako basoaren ekial-
dea jotzen zuenean, bata bestearengatik hirurehun metrotara lurperatuko beharko zituen eta
gero, itxigailua kendu. Dena ondo bazihoan, haizeak bainila aroma zabalduko zuen, usaimen
zorrotzeko piztien aurkako barrera ukiezin bat sortuz. Horrez gain, gasaren kontrako maskara
ere prest zuen. Urmaelera heltzeko bide zuzenena zingiratik igarotzea zen, baina horrek kiras-
dun basurdeen usaiari aurre egitea suposatzen zuen. Artemugatik at bizi zen inori azaldu be-
har bazion, basurde arrunt batek mofeta batek jaurti dezakeen usaia etengabe jarioan baluke
bezala deskribatuko luke. Haien ileek hats moduko hura garatu zuten eta, nolabait, zingirako
errege bilakatu zen espeziea, beste guztiak kanporatuz.

Indarrez egin zuen hasperen eta ibiltzeari ekin zion. Meiga aurretik zeraman. Artemugako
katu basatiak zelatari lanak egiten zituen Sayid-entzat; ez honek eskatu ziolako, baizik eta bere
ezaugarri bat zelako. Oraindik behe-lainoa oso zerratua egon arren, izerdia bekokian naba-
ritzen hasia zen. Meiga-ren kaskabela gidari zuelarik, Sayid-ek pausoa bizkortu zuen laino ——>

haren zati gordinena atzean uzteko. Eguzkia zeruan agertu zitzaion hamar minutu barru, orain
basoaren zuhaitzak zituen parean, bere tokirik gogokoena. Eskerrak eman zuen hegoaldeko
basamortua soilik hilabetean behin bisitatu behar zuelako eta aurrera egin zuen denbora al-
ferrik galdu gabe. Hatz erakuslearekin keinu bat egin zuen puntu batean eta Meiga-k azkar
erantzun zuen bertan zulo bat eginez. Ondoren, lehenengo intsentsu-ontzia lurperatu zuen,
bere usaia askatuz. Otsoa basurdeen predatzaile naturala izanik, zingira babestea ez zen idea-
la, baina Sayid-ek zeregin bat zuen, eta ahalik eta oztopo gutxien edukitzea lortzen bazuen,
hobeto. Beste bi ontziak lurperatzeko prozesuari ekin zion era berean, Meiga-ren laguntzaz.
Zoritxarrez, egun hartan ez zegoen haize boladarik, baina nahikoa izango zelakoan zegoen
zaindaria. Atzera begiratu zuen, intsentsu-ontziak lurperatu zituen puntuak urrutitik ikuste-
ko; bainilazko zutabe ia hautemanezin zurbilak goraka zihoazen. Buruarekin keinu baikorra
egin ostean, txistu egin zuen Meiga-ren arreta edukitzeko. Katuak gorri koloreko pinaburu
batekin egiten zuen jolas, baina deia entzun ostean, atzaparkada bat eman zion, erditik zati-
tuz, ondoren Sayid-ekin elkartzeko. Ondo zegoen horrelako oroigarriak izatea noizean behin,
komenigarria zen buruan edukitzea Meiga ez zela katu arrunt bat, ezta gutxiago ere.

Pinu-basoen berdea urrituz joan zen, udazken antzeko marroixkari bidea emanez. Bere
lau hankadun kidearen muturra martxan ikusi zuenean maskararen begietatik, azkar ulertu
zuen basurdeen lurraldean zeudela jada. Ez ziren piztia oldarkorrak, baina taldean bizi ziren
eta horrek beti arrisku bat zekarren, bat izorratuz, beste guztiak ere erantzun berbera izango
baitzuten. Tentuz mugitu zen bere botak lokatzaz betetzen hasi zirela ohartu zenean. Ez zuen
inguru honetako trabak saihesteko tramankulurik, behintzat ez mekanikorik edota gizakiak
sortutako ezer. Gauzak horrela, Artemugako basoko mendebaldean hasten ziren haritzen
ezkurrez beteriko poltsa bat zeraman gerrikotik zintzilik. Larrosa tonu bat zuten, ia beste frui-
tu bat ziruditen. Antza zenez, basurdeak txora-txora uzten zituen ezkur klase hura antzeman
eta gero, kaosa sortuz. Zingira isil-isilik zeharkatzeko ideia izan zen Sayid-i burura etorri zi-
tzaion lehena, baina basurdeek ezkutuan antzematen bazuten, planak zein amaiera izango
zuen jakiterik ez zuen nahi. Ezkurrekin basurdeak bere bidetik aldentzea lortuz gero, errazago
eta azkarrago gurutzatuko zuen zingira.

Maskara jantzita ere, lurraldearen bihotzean sartu zirenerako, kiratsa aguanta ezina bi-
lakatu zen. Sayid-ek alde batera biratu zuen aurpegia, higuinez. «Zela da posible maskara eta
guzti!» pentsatu zuen. Meiga-k bere sorbaldetara egin zuen salto. Nolabait, ez zuen ematen
basakatuak usainaren efektua pairatzen zuenik. Zuhaitz baten enborretik bestera mugitu ziren
biak, ahalik eta zarata gutxien sortuz. Laster ikusi zituen basurdeak. Haien ilea marroi argi
batekoa zen, ia laranja eta bizkar guztian zehar hedatzen zen. Hurrengo pausoa ematerakoan,
hanka lokatz putzu baten sartu zuen, nahi gabe. Plisti-plasta zaratak gertuen zituen basurdeen
arreta piztu zuen, eta astiro, haien kokapenerantz abiatu ziren. Dozena erdi ziren Sayid-ek
gertuen ikusi zituenak. Denbora galdu gabe, eskua poltsara eraman eta arrosa koloredun ezku-
rra atera zuen, goian edukiz. Bat-batean, urdaldea geldi geratu zen, hipnotizatuak bazeuden
bezala. Ziurtatzeko, Sayid-ek alde batera eta bestera mugitu zuen ezkurra, poliki-poliki. Ur-
deen buruak erritmo berberarekin mugitu ziren ezkerretik eskuinera. Sayid-ek arnasa hartu
zuen eta, erabakitasunez, ezkurra ahalik eta urrunen jaurti zuen. Fruitua distantzian galdu zen,
eta berarekin, atzetik joan zitzaizkion basurde atsituak.

Zingira ez zen toki aproposena azkar ibiltzeko eta Sayid-ek ez zuen gogorik basurde taldeak
banan-banan uxatzeko. «Gainera —pentsatu zuen— taldeka aldentzen baditut, laster etorriko —>

dira aldez aurretik uxatutakoak, ezkur gehiagoren bila. Gaur ez daukat eguna basurdeak atze-
tik eramateko haien buruzagia banintz bezala». Aurrera egiten zuelarik, ezkurrak han eta he-
men banatu zituen. Handik irteteko denbora behar bazuen, piztiak sakabanatzea ideia apropo-
sena zen. Intsentsu-ontzien antzera, ezkur arrosak istingako hainbat leku ezberdinetan gorde
zituen, ahalik eta toki helezinetan: arbola baten adar artean, harri tartean, lokatz putzuetan...
Gustura sentitu zenean, Meiga-ri begiratu eta honek ere baiezkoa eman zion buztan bikoitza
alaitasunez mugituz.

Eguzkia distiratsu agertu zen zeru urdinean. Sayid-en botek zaindu gabeko belardia zapal-
du zuten eta izpiek bata beste laztandu zuten, soinu goxo bat sortuz. Meiga-k salto batez utzi
zituen Sayid-en sorbaldak eta belar artean galdu zen. Katuaren buztan puntak antzematen zi-
ren soilik, hau alde batetik bestera mugitzen zen bitartean, eremua jakin-minez ikertuz. Hu-
rrengo geltokia urmaela zen. Sayid-ek ordura arte isuritako izerdi guztia nabaritu zuen une
batez. Kamiseta gorputzari pegatu zitzaion, besarkada hotz baten antzera. Nahiz eta eguzkia
indarrez ageri, urmael ingurua ilunpean zegoen beti, itzal iraunkor batez estalia. Arropa aldatu
zuen, motxilan zuen ordezkoez aldatuz, irribarre bat marrazten zitzaiola. Asko maite zuen
prestakuntza ondo egin izana. Luzaketa batzuk egin zituen orain arte metatutako urdurita-
sunaz libratzeko eta, arnasa sakon hartu ostean, aurrera egin zuen.

Urmaela leku distiratsua zen. Eguzki-izpiak uretan dantzan ari ziren, hegaztiek uzten zu-
ten uharekin nahastuta. Behe-lainoa bertan zen ere, piztia bitxienak estaliz. Kapibararik ez
zen ageri hondartzan, hori zortea. Hala ere, Sayid-ek kopeta zimurtu zuen «Zortea bai, baino
zergatik? Inguruan egon beharko lirateke. Uretan sartu badira, beharrezkoa izango dut zortea,
bai». Hasperen egin zuen zaindariak. Ondoren, bere azkenengo trikimailua atera zuen praken
alboan zuen narruzko zorro txiki batetik. Kapsula bat zen, gris kolorekoa. Goiko aldean, botoi
bat zuen. Sayid-ek asko pentsatu gabe botoia sakatu eta, ondoren, kapsula uretara jaurti zuen,
antsikabe.

Eztanda isil bat entzun zen lakuan. Ingurunean, uretan zeuden hegazti batzuk hegan hasi
ziren. Kapsula jaurtitako lekuan orain egurrezko txalupa txiki bat zegoen, bi arraunekin. Alde
batera eta bestera begiratu zuen Sayid-ek, eta ondoren ontzira egin zuen salto, Meiga-rekin
batera. Jakina zen katuek ez zutela ura gustuko, baina behin ere, Meiga ez zen katu arrunta eta
ez zion axola uretatik gertu egotea. Poliki, arraunkadak emateari ekin zion zaindariak, zarata
gutxi sortu nahian. Behe lainoak irentsi zuen hondartzatik urrundu zenean, baina arraun egi-
ten jarraitu zuen. Meiga txaluparen punta batean kokatu zen eta arriskua sumatzen zuenean
buztanarekin seinalatzen zuen; orduan, Sayid-ek kontrako bideari ekiten zion. Bidaia astuna
izan zen hura, batez ere kapibara erraldoiak uretan aurkitu zituenean eta haiek hainbat aldi-
tan ontzia kolpatu zutenean; orokorrean ez ziren piztia erasokorrak, eta horregatik Meiga-k
ez zituen arriskutzat sumatu. Ia urduritasunak itota zuenean, ontziak zerbaitekin egin zuen
talka. Arraunean pasatako denboraren arabera, urmaela guztiz zeharkatu zuela pentsatu zuen
Sayid-ek, baina, harritu egin zen uhartetxo batean zegoela ohartzerakoan. Ez zen eremu handi
bat. Borobil itxura zuen eta bere ezaugarri nabariena kobazulo bat zen, irlatxoaren erdian.
Sarrera aho ilun bat zen, ez zen gehiago ikusten. Urrutira begiratu zuen, baina bere ikusme-
nak urmaelarekin soilik egin zuen topo. «Jarraitzekotan, kobazuloak behera eramango du,
lakuaren bihotzera» pentsatu zuen Sayid-ek. Pentsamendu horri hotzikara batek segitu zion.
Konturatu orduko, Meiga kobazuloaren atean zegoen, buztanak biziki mugitzen ezkerretik
eskuinera, arreta guztia iluntasunean jarrita.

Prakaren poltsiko batean zuen walkie-talkie-a atera zuen. «Pagadi anderea, urmaelaren
puntu batean irlatxo bat dago. Sekula ez nuen ikusi eta mapetan ez da agertzen. Erdian koba
bat du. Esplorazioa jarraituko dut, egunsentiaren perla nonbait egon behar da eta toki honek
paregabea dirudi». Pare bat minutu itxaron zuen baina ez zitzaion erantzunik heldu, estatika
soinua baino ez. Arnasa hartu eta Meiga-ren atzetik joan zen.

Ilun zegoen. Basakatuaren kaskabelak asko lagundu zion bidea egiteko. Zela demontre ze-
kien Meiga-k norabidea? Inoiz ez zitzaion bururatu, baina, agian, basakatuak iluntasunean
ikusteko abilezia zuen. «Mundu berri honetan, batek daki» esan zion bere buruari. Bat-ba-
tean, kobaren teilatuan dozenaka txingar agertu ziren. Sayid geldi geratu zen, ulertu ezinik.
Puntu batetik bestera mugitzen ziren, barrunbe hura argituz. Ikusmenaren zorroztasuna doitu
zuen eta orduan ulertu zuen ez zirela txingarrak soilik, saguzarrak zirela. Artemugako basoak
ez zuen animalia mota horrentzat aparta zen biomarik. Hegan egiten zutelarik konturatu zen
nondik zetorren txingarra, haien sudurretik. Erretzeko gaitasuna izango zuten? Auskalo. Mei-
ga atzeko hanketan jarrita zegoela igarri zuen, baita paretak umelak zeudela. Presioa handitu
zen bat-batean. Beharbada, jadanik, koba horretan ehun metro barneratu ziren. Hala ere, gutxi
falta zela sumatu zuen Sayid-ek nolabait. Ezustekoan, iluntasunaren sakonean, txuri koloreko
distira bat sumatu zuten. Une igarokorra izan zen, benetan gertatu zela zalantzan jartzen zuen
horietakoa. Hala ere, deabrutua balego bezala, Meiga-k aurreraka egin zuen presaka Sayid a-
tzean utziz. Zaindariak une bat besterik ez zuen izan Artemugako katuaren ondoren abiatze-
ko, nahiz eta ezer ez ikusi. Piztia erraldoi baten sabelean egongo balitz bezala, dozenaka metro
murgildu zen Sayid bakardade horretan. Ez zuen ez pareta ez teilaturik sumatzen, belztasun
amaigabea bakarrik. Beldurtuta, korrika egiteari hasi zitzaion besoak luzatuta. Ohartu zene-
rako, gerriraino urpean zegoen. Sayid-ek begiak zabaldu zituen, putzu haren erdian zegoen
perla borobil bikainarekin topo egiteko. Egunsentiaren perla. Batek zekien nondik zetorren
argi natural hori eta zela sortzen zuen. Orduan ohartu zuen Meiga buruan zuela jarrita, al-
txorrari begira katu-begi erraldoiekin, miresmenez. Tentuz eta dardarka, bi eskuez eutsi zion
perlari eta bularraren kontra ebatu zuen. Altxorrak uhin bezalako pultsazioak igortzen zituen
eta halo zuri batez estalia zegoen. Teilaturantz altxatu zuen eta inguru guztiak argitu ziren.
Kobako hormetan hainbat marrazki antzematen ziren orain. Animalia erraldoiak, bata bestea-
ren aurka eta, beste aldean, guztiak mehatxatzen... gizakiak? Ze zentzu zuen horrek? Sayid-ek
ezin izan zuen hotzikara berri bat ekidin eta uretatik atera zen astiro. Bat-batean, kobaren
tenperatura bortizki jaitsi zen. Bere arnasa lurrun gisa agertzen zitzaion mutur aurrean, baita
Meiga-rena ere. Arropak blai zituela, korrika egiteari ekin zion, handik atera beharra zuen le-
henbailehen. Burua astindu zuen keinu ezkorrarekin, zergatik sentitzen zuen ihesean zegoela
lapur gisa? Eskua gerrikora eraman zuen eta walkie-talkiea oratu zuen.

— Lortu dut, Pagadi anderea. Egunsentiaren perlaren jabe naiz —bere ahotsean ez zen na-
baritzen inolako zoriona, zalantza bakarrik—. Hurrengo aginduen zain geratzen naiz.

Minutu bat igaro zen aurrera egiten jarraitzen zuen bitartean, baina azkenean, transmi-
sioaren zurrumurruak emakume baten ahotsari bide eman zion.

— Pozten naiz Sayid, hau ikaragarria da —esan zuen Pagadi anderearen ahotsak— gera zai-
tez zauden tokian, aurreko transmisioari esker zure kokapena zehaztea lortu dugu eta bidean
daramagu azken hamabost minutuak. Laster izango gara bertan.

— Dugu? —erantzun zuen Sayid-ek aurpegian nahasmen keinua erakutsiz. Meiga-k urruma ——>

egin zuen doinu urduri batekin.
Isilunea egin zen komunikazioaren beste aldean.

—Bai —esan zuen Pagadi andereak azkenean— gainontzeko zaindariak batu ditut lorpen hau
ikusi eta aztertzeko. Mundiala da lortu duzuna, Sayid. Zaindu zaitez, minutu batzuk falta zaiz-
kigu zurekin egoteko.

Gezurra. Gainontzeko zaindariak Artemugako basoaren puntu askotan zeuden sakabana-
tuta, ezinezkoa zen denak biltzea eta hogei minututan berarekin batzea, ezta autoz ere. Zer-
bait ez zegoen ondo. Momentuz ez zuen beste aukerarik irtetea baino, egia zen. Baina, behin
kanpoan egonda...mesfidantza alde batera uztea lortu zuen Sayid-ek eta abiadura handitu
zuen. Hotz sentsazioa gero eta handiagoa zen. Aldapara heldutakoan, Meiga gainetik kendu
zuen kontu handiarekin. Handik ateratzeko premia zuen, eta basakatuaren pisua ez zen ja-
sangarria jada. Ozenki hartu zuen arnasa eta perla bularraren kontra eutsiz, Sayid-ek azken
esfortzua egin zuen mundura itzultzeko.

Minutu batzuk eta gero, argia sumatu zuen, baita behe-lainoaren besoak ere, bere gorputza
besarkatu nahian ongi etorri bat izan balitz bezala. Meigaren kaskabiloaren doinua jarraitu
behar izan zuen uhartetxoaren mugara heltzeko. Bertatik urmaela ikusten zen, lasai, gehiegi.
Isiltasuna nagusi zen. Bihotzaren taupadak azkartu zitzaizkion eta presio bat nabaritu zuen.
«Ze demontre da hau?» Galdetu zion bere buruari, baina hipotesirik burutzeko denborarik
ez zuen izan. Motordun txalupa batzuen zaratek bueltan ekarri zuten bere burua. Bat, bi...lau
txalupa ziren, urmaeleko hegaztiak axolagabekeriaz uxatzen zituztela gerturatzen. Lehenen-
goan Pagadi anderea zegoen. Nahita, txalupek berak aldez aurretik utzitakoa suntsitu zuten,
bere zatien gainean porturatuz. Sayid-ek barnean zuen mesfidantza berriz azaldu zen, baina
oraingoan argi zuen sentitu beharreko gauza bakarra zela. Honek guztiak saldukeriaren zantzu
guztiak zituen; batez ere, Pagadi anderearen adiskideak ehiztariak zirelako, ez zaindariak. Bes-
te lekurik ez zuenez, Sayid-ek bizkarrean ezkutatu zuen perla. Jende horrek ez zuen merezi.

—Sayid! Zelako poza zu ikusteak —esan zuen Pagadi andereak, aldamenean eskopetak zi-
tuzten bi gizon zuelarik— erakutsi mesedez aurkitu duzun altxorra!

—Padagi anderea! Zer esanahi du honek? Ehiztariak dira! —erantzun zuen Sayid-ek alde
guztietara begira. Dozena bat pertsona ziren, denak armatuta. Ez zuen ihesbiderik topatu ger-
tutasunean.

—Beitu, Sayid, Artemuga nire bizitzako proiektua da, baina, egia esan, nire bizi guztia zin-
gira nazkagarri eta piztia ziztrinez inguratuta bizitzeaz gogaitu naiz —Pagadi anderea gero eta
gertuago zegoen. Kasaka beltz bat eta narruzko eskularruak zituen jantziak. «Narruzkoak»
pentsatu zuen Sayid-ek haserre.

—Ez dizuet egunsentiaren perla emango —erantzun zuen irmotasunez—. Artemugako al-
txorra da eta babestea merezi du, ez saltzea zuen diru-interesak asetzeko. Alde hemendik!
Joan zaitezte etorritako bidetik eta ez itzuli!

—Gauza da, Sayid —Pagadi anderea tentetu egin zen, bere aurpegian ez zen adiskidetasun
keinurik ikusten—, hau ez dela eskatzen dizudan mesede bat, hau agindu bat da. Ez iezadazu
beste agindu mota bat ematera behartu.

Pare bat ehiztarik eskopetak kargatu zituzten.

Sayid-en bularrak gora eta behera egiten zuen bortizki, egoeraren presioa kontrolatu ezi-
nik. Halako batean, Meiga aurreratu egin zen eta Pagadi anderearen eta Sayid-en artean koka-
tu zen.

—Hara! —esan zuen emakumeak—, ematen du zure katuak atzean utzi zaituela. Agian zuk
baino garun gehiago ditu, harrigarria dirudien arren —burua bueltatu eta ehiztariei begiratu
zien—. Bukatu lana, hemendik irteteko irrikaz nago.

Hiru ehiztarik aurrera pauso bat eman zuten, armaz Sayid destatuz. Poliki-poliki beregana
gerturatzen jarraitu zuten. Meiga-k Sayid begiratu zuen miresmen begiekin. Zaindariaren ur-
duritasuna kuriositatea bilakatu zen. Zerbait harrigarria gertatzekotan zegoela sentitu zuen.
Orduan, basakatuak kantu egin zuen ahots zorrotzez. Irlatxoan zeuden pertsona guztiak ezus-
tekoan harrapatu zituen, ehiztariak guztiz txundituz. Momentu laburra izan zen. Kantuaren
oihartzuna urmael guztian zehar zabaldu zen, uretan uhinak sortuz.

—Ze demonio —esan zuen Pagadi andereak— akabatu katua lehenengo, ez dut txorakerie-
tarako denborarik.

Ehiztariek bere harridura alde batera uztea lortu zuten eta Meiga-rantz kanoia zuzendu zu-
ten. Haien atzamarrek kolpekaria laztandu zutenean, lurrak dar-dar egin zuen, ura bortizki
astinduz, txalupak ondoratuz eta ehiztariak hankaz gora jarriz. Pagadi anderearen begiek go-
rrotoa adierazi zuten kasakaren zorrotik pistola bat ateratzen zuen heinean.

—Perla! Orain! —egin zuen marru— azkenengo abisua da, Sayid. Leku honen gertakari
madarikatuek kopetaraino naukate eta nire pazientzia agortu da.

Orduan, inguruan zuten lainoen artean, bi begi erraldoi agertu ziren, Sayid-en gainean,
Pagadi andereari eta bere jarraitzaileei begira. Begien azpitik, bi hortz luze, zuri eta astun jaio
ziren. Beste lurrikara bat. Izaki erraldoi bat, gorputza ezkata zuriz betea eta bizkarra kolore
berdineko ile-mataza batez estalia. Elefantea zirudien, baina beste mundu batekoa, Artemu-
gakoa. Sorkariak harzurizkoa zirudien tronpa batez laztandu zuen Sayid, eta gero, harekin
inguratu zuen gerritik, lainoan barrena murgilduz eta pakidermo erraldoiaren bizkarreko ba-
besean gordez. Pagadi andereak ikaraz begiratzen zuen.

—Su! Egin su izaki madarikatuari! Perla eta hezurrak guretzat izango dira! —esan zuen
nazka eta mespretxuz beteriko ahotsarekin, pistolarekin tiro egiten zuelarik.

Elefante zuriak hanka jaso zuen, inguru guztia ilunduz. Armen tiro-hotsak azken lurrikara
baten ostean isildu ziren betiko.

Bai, bazen koba bat urmaelaren erdian baina, zaindariek gogoratzen zutela, inoiz ez zuen
izan porturatzeko lurrazalik. Agintaritzak Sayid non zegoen galdetu zutenean, «Ez dakigu,
katuarekin jolasean ibiliko da han nonbait. Artemugan» erantzun zioten. Hala ere, bazen Ar-
temugako bihotz ezkutuan txabola bat, eta bertan, gizon bat bizi zen bere basakatuaz per-
la itxuradun arrautza bat zaintzen, basoarekin harmonian. Azken finean, bizitza babesteko
jaioak dira zaindariak, ezta?

Aczkenean, iritsi da eguna! Euria da gaurkoan!

Ez dira txoriak entzuten, beraien etxetxoetan daude, goxo-goxo. Gaurkoan kantu alaien or-
dez autoak besterik ez dira entzuten herriko kaleetan barrena.

Etxetik atera eta haizeak nire txima luzeak aurpegira bidali dizkit, ezer ikusi gabe eman
ditut zenbait pauso, estropezuren bat edo beste eginez. Begiak txiki-txiki eta makarrez josita
atera banaiz ere euripean pare bat minutu nahikoa izan dira gorputza martxan jartzeko.

Goizetan izugarri kostatzen zait ohetik ateratzea, eta zer esango astelehen euritsu batean...

Debekatuta eduki beharko genuke umeok astelehen goiz euritsuetan eskolara joan behar
izatea, presidentearekin honi buruz hitz egitea gustatuko litzaidake! Handia naizenean nire
umeei horrelako egunetan etxean gelditzeko aukera emango diet!

Puuuuf, ze pereza!
Aspaldi ez nuen euria horrenbesteko gogoz egiten ikusi.

Lepo doa herritik igarotzen den ibaia, bazterretako egur zati eta zaborrak korrontearen
indarrarekin bultzatuz.

Non bukatuko duten galdetzen diot beti nire buruari. Itsasora iritsiko dira?

Aitonak zioen ez zela erraza korrontean noraezean orduak pasatzea. Ontzi horrek nola
amaituko zuen ere ez zekiela. Txalupa hura norekin partekatzen zuen jakin gabe iritsi zela
lurrera. “Zorteko izan nintzen, Makena” izugarrizko zortea izan zuela gogoraraziz amaitzen
zuen bizipen hura kontatzen gure aitonak.

Maiz gogoratzen naiz aitonaz. Aitaren aita zen. Aspaldi etorri zen Euskal Herrira, Baba orain-
dik umea zenean. Baba nire aita da.

Etxekoei diru pixka bidaltzeko asmoz etorri zen aitona, berak ere ez zekien ondo zenbat
egun igaro zituen han, itsasoaren erdian. Ez zekien nola biziraun zuen; bidaia luze hartan lurra
ikusi bezain azkar jakin zuen benetako zoriontasuna zer zen.

Hortik nire izena, Makena, zoriontasuna esan nahi du afrikarrez.

Gaur ia inor ez dago zoriontsu, inor ez dago “makena”, jeje. Badirudi hemen jendea triste
xamar jartzen dela euriarekin. Nire aita saltoka itzartu da gaurkoan, berak nahiago du euria.
Euriarekin amesten duela esango nuke nik... larri ibili da azken asteetan, etxe atzeko baratzea
nahiko lehor zegoen, eta beldur zen uzta galduko zuen.

Lehen etxean oso neurtuta genuen ura, Afrikan 9 kilometro egin behar izaten genituen ger-
tuen genuen ur putzutik etxekoontzat ur apur bat lortzeko. Hemen, nahikoa da iturria ireki-
tzearekin, bertakoek ez dakite benetan zeinen zortekoak diren.

Uraren luxuaz gain, bidezidor estuak kale luze eta jendetsuengandik aldatu ditugu. Lehen-
gusu eta lagunak atzean utziz.

Baita hizkuntza bera ere.

Zeinen zaila den euskara; atea, ahatea, hasi, hazi, hezi... guztiak berdinak dira niretzat. O-
rain poliki-poliki bereizten ditut, baina izugarri kostatzen zait euskarazko hitz hauekin min-

tzatzea. Gainera, eskolan... egia esan, ez didate oso ongi irakasten, beti ariketa berberak egiten
pasatzen ditut egunak. Ziur gaur ere betiko ariketak egingo ditudala.

Euria egiten duen bakoitzean eskolara iritsi eta komunera joan behar izaten dut galtzerdiz
aldatzeko, gaurkoa ere egun horietako bat izan da. Hauek kendu ditudanean, nire hanka txi-
kiak ximur-ximur zeuden. Ximurrak eta marroiak, klasekoen burlek dioten bezala kaka kolo-
rekoak.

Dirudienez, soinean ditudan zapata zahar hauek ez dute askoz gehiago iraungo. Neba zaha-
rrenarenak izan ziren lehendabizi, ondoren bestearenak, eta azkenik nireak. Dagoeneko zen-
baitetan josi behar izan dira zapata hauek, behatz potoloarekin apurtzen dituzte nire nebek
zapata guztiak, badirudi nahita egiten dutela.

Etxeko txikiena naizenez anaien arropa zaharrak janzten ditut, zulatuak, itsusiak, dagoene-
ko modaz kanpo dauden horietakoak... MUTILENAK! Niri ez dit askorik axola baina eskolan
zenbaitek barre egiten didate.

Baina tira... ez da gurasoen errua. Inoiz ez naiz oporretara joan, etxean mugikor bakar ba-
tekin moldatzen gara, pisua txikia eta zaharra izan arren kosta egiten zaie hau ordaintzeko sos
batzuk ateratzea... Nahikoa lan dute gixajoek.

Aita nahiko lanpetuta dabil azken aldian; fabrika handi batean egiten du lan, dagoeneko
ez dakit haren ordutegia, ia egunero sartzen ditu ordu estrak, eta super baldintza txarretan
gainera!

Beti esaten diot hori kexatzeko gauza dela, berak baina egoera eta baldintza horiek nahitaez
onartu behar dituela dio, bestela lan gabe geldituko dela ziur aski. Gizon langile kanpotar bel-
tza besterik ez dela jendearentzat.

Etxe berean bizi arren, maiz ez dugu elkar ikusten. Iluntzetan, baratzearekin jartzen da,
lurrak emandakoak igande goizetako azokan saltzeko; noizbehinka nik laguntzen diot, mate-
matikekin ez naiz oso trebea, diru kontuez bera arduratzen da, ni barazkiak poltsara sartzen
ibiltzen naiz, jendeari irribarre egiten diodan bitartean. Azken asteetan baina, uztaren zati
handi bat galdu du, triste xamar dabil, nahiko itzalita ikusten diot azken aldian.

Amak, aldiz, herriaren beste aldean dauden etxe moderno eta berriak garbitzen ditu, berak
dioenez jabeak desberdin janzten dira egunero. Alperrak izateaz gain, beraien arropa garestiak
zikintzearen beldur bizi dira, horregatik behar izaten dute nire amaren laguntza.

Tarteka amak jabeen seme alaben arropa zaharrak ekartzen dizkigu etxera; atzo adibidez
kamiseta arrosa bat ekarri zidan, lore gorri handi batekin apaindua dagoena. Ez da oso polita,
baina gaur goizean jantzi dut.

Egia esan, gorroto dut arrosa! Baita ikasgelan sartzea ere; ikaskideek begiratu egiten naute,
goitik behera! Gorroto ditut gelakideak! Gorroto ditut den denak! Ez dira nire lagunak!

Klaseko orduetan ezin izaten dut nire lagunekin egon, hauek txikiagoak direnez soilik jo-
las orduetan egon gintezke elkarrekin. Beraiei ere kaka kolorekoak direla esaten diete; Kaka,
txokolate, zaldi, egur, kartoi, gaztaina... egunaren arabera izen desberdinak izaten ditugu, zero
originalak.

Baina bueno, kaka, txokolate, zaldi, egur, kartoi eta gaztaina koloreko horiek dira ondo
ulertzen nauten bakarrak. Euskara errefortzuetako klasean ezagutu nituen hauek, beraiek ez
didate adarrik jotzen, ez dute nire hizkuntzaz barre egiten, ezta nire euskara kaxkarrarekin
hitz egiten dudanean amorruz eta nagusitasunez zuzentzen. Soilik errefortzu orduetan hitz
egiten dut lasaitasunez.

Bueno, egia esan, orduak pasatzen ditut hitz egiten, baina nire buruari hitz egiten, oraintxe
bezala.

Izugarrizko irudimena dut, ipuinak sortzen pasatzen ditut egunak. Ikasgelan hori da egiten
dudan gauza bakarra.

Gelakideen aurrean ez dut ia hitzik egiten, soilik anderefilo Marijek behartzen nauenean;
horrelakoetan ahots gabe gelditzen naiz, eta behartuta erantzuten dut bere galdera.

Beldur naiz nik esandakoaz barre egingo duten; ikaskideak beraien artean izugarri ondo
eramaten dira, oso ongi pasatzen dute ni alde batera utziz, horrela dibertitzen dira hauek.

Gehienak bertakoak dira, euskaldunak; Arregi, Etxebarria, Irizar, Ormazabal, Urrutia...
abizen euskaldunak dituzte. Nirea aldiz, Yeboah da. Yeboah, bai... Motza da, baina inork ez du
ongi idazten.

Nire ikaskide batek suuuuuper abizen luzea du; Agi...Agirregomezkorta!

Azterketetan izen-abizenak jartzeko lauza txiki bat daukagu; berak nahitaez atera behar iza-
ten du karratutik. Nik, behintzat, ez dut horrelako arazorik izaten.

Bada ikasgelan Hansen abizena duen neska bat, Greta deiturikoa. Irakasleek harekin alde-
ratzen naute beti, bera ere atzerritarra da, Norvegiatik etorri zen duela gutxi. Harrera parega-
bea egin diote azal zuri eta ile horiko neska politari. Ni, aldiz, duela bi urte etorri nintzen, 5
urte bete berriak nituela, inork ez zidan kasu handirik egiten, bazterrean uzten ninduten.

Ikasgela bera partekatu arren, Gretaren errealitatea nirearekiko zeharo desberdina da. Gre-
tak berak motxila berriak eta eskola-material distiratsua ekartzen du beti. Ni beste batzuek a-
tzean utzitako liburu eta arkatz zaharkituekin konformatzen naiz. Gretak hunkituta hitz egiten
du bere familia-bidaiez, eta ni isilik egon behar izaten naiz, esperientzia ezagatik lotsatuta.

Gretak zapata berriak ditu, Gretak lagun pila ditu, Gretak hizkuntza ugari dakizki, Gretak
kirola egiten du, Gretak... Gretak... Gretak!

Egoera desberdinek gerturatu gaituzte Euskal Herrira, bere aitaren lan kontuak direla eta
etorri behar izan zuten etxeko guztiek. Gurea, aldiz, bizirauteko beharraren ondorioz izan
zen; badira urte batzuk gure herriko egoera okertuz doana, jada ezin daiteke bertan bizi,
etxeak suntsituz joan dira zenbait gerraren ostean, inguruko herriak hutsik daude, ez dago
errepiderik, ura urruti, medikurik ez... Baina pozik aritzen ginen herriko haurrak belarretan
jolasean.

Hemen, arrazializatua izanez gero ezin daiteke parkean jolastu. Gurasoek beraien seme ala-
bei ez diete arratsaldetan parkean nirekin normaltasunez jokatzen uzten, beti gogorarazten
didate parkeko lurrean dauden baloiak eta jostailuak ezin ditudala etxera eraman, ertz batean
utzi duten jertsea ezin dezakedala jantzi...

BADAKIT, EZ NAIZ LAPUR BAT!

Tira, eta berdina pasatzen zait eskolako patio orduan, uneoro gogorarazten didate ezin du-
dala beraiekin jolastu, ni ez naizela beraien modukoa, nire modukoak diren horiekin jolasteko
esaten didate. Oraindik ez da jolastordua iritsi eta dagoeneko badakit zer gertatuko den.

— MAKENA, ETORRI IDAZKARITZARA MESEDEZ, MAKENA! —eskolako bozgorai-
lutik.

— Makena! Makena! MAKENAAA!! —Marije anderefioak.
— Esan, anderefio Marije —ez nuen ezer ulertzen.

— Ez al duzu zure izena bozgorailutik entzun? Idazkaritzatik deitu dizute, norbait zure zain
dago bertan! Jaso gauzak eta joan zaitez.

Motxila zaharra bizkarrean hartu eta korridore luze eta koloretsuetatik idazkaritzara joan
naiz zuzenean. Ama ikusi dut lehendabizi, nire nebak ondoren.

Han daude denak. Ia denak, Baba, nire aita falta da.
— Ama, zer gertatzen da!?
— Maitea, Babak istripua izan du, lan istripua —negarrari eutsi ezinik eman zuen berria.

— Esan nion baldintzez kexatu behar zela, ondo dago? —urduritzen hasi nintzen amaren
begi gorriak ikustean.

— Burdinazko zenbait barra jausi zaizkio gainera. Duela ordu bat eraman dute ospitalera,
oraintxe deitu berri digute bertatik, Babaren bihotza gelditu dela esateko —negar zotinka,
amak alabari.

— Nola gelditu, Baba hil da?

Anaiei begiratu nien, inoiz ez nituen beraien begiak negarrez ikusi. Orduan ulertu nuen
dena.

Gogoz negar egin ostean, zerura begiratu nuen; ez zegoen laino bakar bat bera ere, garbi
zegoen zerua, urdin urdina, gezurra zirudien eskolara bidean harrapatutako euri-jasa gaur izan
denik.

Gogoan dut oraindik aitona hil zenean aitak esandakoaz. Afrikako kondaira zahar bat kon-
tatu zidan “pertsona on batek azken arnasa ematen duenean euria egiten du”.

Orain ez da euria.
Bi egun pasa dira Baba hil zenetik.

Ama borrokan dabil aitaren enpresako arduradunekin, ez digute gertatutakoaren harira
inongo azalpenik ematen. Dolumin sinple batzuk besterik ez dizkigute eman mezu bidez.

Piloa sutzen nau horrek, amak esaten dit gogoan eduki behar dudala aita etorkin beltza zela,
hori dela enpresan gertatzen ari den isiltasunaren erruduna, gure azalaren kolorea.

Bazkaldu eta gero amarekin eseri naiz, oraindik ez nengoen oso gustura euriaren kontu
horrekin. Aita pertsona ona zen, nolatan ez zuen euririk egin bera zendu zela esatean?

— Begira, ama, duela urte batzuk aitak esan zidan pertsona onak hiltzen diren momentuan
euria egiten duela, aita hil zenean ez zuen euririk egin, goiz guztia euria barra-barra egiten
aritu zen, eta aitaren heriotzaren berri eman baino minutu batzuk lehenago gelditu zuen. Baba
gaiztoa zen?

— Maitea, kondaira horrek urte piloa ditu, nire amonak ere kontatu zidan hori ni txikia
nintzenean. Baina ez, Baba ez zen gaiztoa, Baba oso pertsona ona zen —alabaren eskuak har-
tuz.

— Orduan, zergatik ez zuen euririk egin? Ez dut ulertzen.

— Zure malkoak, euri-tantak bailira bezala, aurpegira erortzen zitzaizkizun, larruazalean
tristurazko bideak marraztuz.

— Asko dut ikasteko heriotzaz, ama.
Lasaiago sentitu nintzen amaren azalpenekin.

— Handitzen zarenean hobeto ulertuko duzu, lasai; gizarteak noizbait azalaren koloreaz
haratago bihotz eta bizitza bat dagoela ulertuko duen bezalaxe —Makena gogor besarkatuz.

Manipulazioaren koreografia sotila,
engainuaren dantza isila:
norberak nahi duena

sinestearen ikuskizuna has dadila.

Euskarak biziraun zezan sekulako lana,
eta, hori gutxi balitz bezala, Frankismoaren zama.
Eskerrik asko herritar, guraso,
aitita eta amama,
zuei esker iritsi baitzen

euskara hurrengo belaunaldiengana.

Euskaldunok erdaraz komunikatzea
kontraesan ezin tristeagoa, horra.
Ez garenaren lur elkorra.
Ez garenaren (u)bide lehorra.
Eta euskaraz dakitenak erdaraz bizitzea
iruditzen zait hitsa, mingarria, bortitza eta gogorra.
Horrela ordaindu behar al dugu aurreko belaunaldikoen

nahiz arbasoen ahaleginarekiko dugun zorra?

Zertan datza eta zertan dabil gaur egungo abenda?

Kanpokoari adi, ene barruko zauria ezin senda;
are gehiago: gaiztotu egiten da.
Nik ere badauzkat buru barnean

erdarazko hainbat zerrenda.
Hala ere, saiatzen naiz gobernatzen ene azienda;
izan ere, euskara arnastea, jatea eta edatea
bezalakorik ez da!
Eta nahiz eta arlo zein zehaztasun guzti-guztiak euskaraz egon ez,

zorionez baditugu askotariko eta kalitate oneko hainbat eredu, artelan

nahiz ekoizpen, baita ere haietaz gozatzeko zenbait leku zein baliabide
edota haiek erosteko hainbat denda.
Halaber, ziur nago erdaren nagusitasuna ez dela ez zorizkoa
ez kasualitatea ez ustekabe(ko)a: konbentzituta nago alboko bi
estatuek ondo baino hobeto zeukatela eta daukatela diseinatua,

planifikatua eta antolatua beren helburuak lortzeko ekintzen agenda.

Globalizazioak, Frantziak eta Espainiak nahi gaituzte irentsi;
guk, ordea, ezin dugu etsi.
Amore ez ematea ez da kontu heroikoa: euskaraz normaltasunez,
naturaltasunez, askatasunez eta alaitasunez
bizitzea behar genuke erdietsi.
Geure hizkuntza behar genuke
ezagutu, baliatu, sustatu eta miretsi.
Gure ezpainetan hura behar genuke dantzarazi:
ez iezaiozu zure ahoa hertsi.
Geuk erail behar al dugu lur honetako hizkuntza?
Nahi nuke hori ez sinetsi.
Oraindik ere euskaldunak gara; horrela jarraituz gero,

zer izango gara etzi?

Zapelatza, arranoa, saia edo mirua,
erdarak gure inkontzientean (gero, kontzientzian, norbera kontziente izateke)
nagusitu daitezen, Espainiak eta Frantziak erruz xahutu eta xahutzen dute dirua.
Eta lortzen ari dira beren helburua.
Eusko Jaurlaritzak ere badu bere ardura: EITBn erdara erruz, eta gure
zergen beste zati bat omen da zenbait erdal
hedabideren publizitatearen iturburua:
galdu al dugu burua?
Zein da euskararen egungo egoeran norberak duen arduraren aurrean

gutako bakoitzak jartzen duen estakurua?

Inork ez al ditu entzuten eta aintzat hartzen
euskaraz bizi nahi dugunon oinazea zein lanturua?
Horra hor ondorioa: erdara ez da mirua, baizik eta

euskararen habian, kukua.

Askok isiltzen duena esaten du zenbaitek: “Hau Frantzia da” edota
“Hau Espainia da”. Zer da hori? Argudio ezaren ezintasunak ito nahi
izaten dituen hizkeltadi askoren helmuga nahiz abiapuntua.

Eta pozten nau aitortzak, betidanik pentsatu izan baitut honek ere
baduela zeresanik gatazka linguistikoan: podiumak herronkak dauzka,
eta, beraz, ez da horizontala; hau da, Euskal Herria ez da estatua.
Eta badakite hala euskara
nola euskaldunok ez garela katuak.

Ez dauzkagu zazpi bizitza, eta
hau izango da gure hizkuntzaren nahiz gure patua:
guk geuk erailko dugu

gure hizkuntza erasotu eta zanpatua.

Espainiar zein frantziar nazionalisten estrategia eraginkorra
eta euskaldunon jarrera manipulatu zein malapartatua:
euskaldunon ahoetan erdara nagusi
eta euskara alboratua.

Eta, gainera, hau jasan behar: erdaldun elebakarrak
euskaldun elebidunoi eskatzen “errespetua”,
guregan errotu nahian gaizto eta erru sentimenduak.
Zertan datza haien sekretua?
Euskaldunok edukitzea erdaraz erabat inguratuak,
hura izan dadin hizkuntza arrakastaz barneratua;
gure neuronak izan daitezen erdaraz
modu eraginkorrean galkatuak,
eta hizkuntza horiek izan daitezen

elkarrekin komunikatzeko lehen “hautua”.

Inork ez dio eskatzen ezein euskalduni
(“zahar” edo “berri”) euskara perfektua.
Ezta erdal elebakarrari euskaraz bizitzea ere: hark guri erdaraz
hitz egin arren, guk berari euskaraz

mintzatzeko beste ulertzean datza kontua.

Eta ene buruari galdetzen diot zer leku den hau:
Salamanca, Cuenca, Leon edo Bergara?
Kalera irten eta ia denak gazteleraz;
bere etxean bazterturik euskara.

Euskal Herrian ote gaude, edo Guadalajaran?
Nik ez dut euskaldun izan nahiko
euskararik gabe biziko bagara.

Eta guk bultzatu ezean,

geure hizkuntza ez da jalgiko plazara.

Hain erakargarriak, liluragarriak, ederrak eta
eraginkorrak al dira frantsesa eta gaztelera,
uzteko euskara alde batera?

Ematen du ez dela axolazkoa euskarak
ematen digun izaera.
“Erosotasun”aren aldeko jarrera,
“indar handia” eskatzen baitu
euskara ikasteko edota hobetzeko saiakerak,
eta aisialdi nahiz kemen mugatuak ditugu:
beraz, lehentasunak ezarri beharraren afera,
nahiz eta askori ahaztu euskarak ematen
dituela bizitzarako hainbat aukera.
Garena egiten gaituen hizkuntzarekiko
borondate eza; tamalez, hark ez du jasoko gure txera.

Eta harekin batera galduko da

-92 -



Koldo Eleizalde - Iehiaketak 2024

ENDEKA PENA

euskaldunon mundu ikuskera.
Horrez gain, ez du batere laguntzen beste herrialde batzuetatik
etorritakoei egiten (ez) diegun (ez) harrerak.

Eta, agian, gure hizkuntza zoragarriaren barne logika, zentzua
edertasuna eta baliagarritasuna “behar bezala” ez
helarazteak ere badu zeresana haren galeran.

Edo, apika, hizkuntzaren konplexutasuna
edota hura irakasteko erak,
baita ere, beharbada, eguneroko
bizimoduko eredutza eskasaren barrerak.

Horretaz guztiaz gain, gizakion
barne baldintzapen egoera.

(Beren etxean edota handik at) beren jatorriko ama hizkuntzari muzin
egiten ez dioten edota egin nahi ez dioten arren, (ia) bizitza osoa hemen
daramaten batzuek hori egiteko eskatzen edota exijitzen digute, gainera.
Nahiz eta gure baitan dozenaka tona porlanen azpian eta hor nonbait
kukuturik izan, denok gara enparauen min nahiz pozekiko sentiberak.
Hori bai, ezertatik ez salbuetsiagatik ere, guk gainerakoena ulertu behar;
nolakoa da, ordea, haien gureganako jokamoldea, ulerbera?
Arrazoi gehiegi euskararen egoerak
egin ez dezan hobera.

Hala ere, badirudi azkar ahazten zaigula
munduak funtzionatzen duela
egiten dugun horren arabera.

Euskaldunok euskara baloratzen, errespetatzen eta erabiltzen ez
badugu, nor animatuko da hura estimatu, errespetatu eta ikastera?
Atera behar genuke euskara
buruetatik, bihotzetatik, etxeetatik, ikastetxeetatik,
euskaltegietatik, erakundeetatik... kalera.

Bizi dezagun eta gailendu dakigula

euskaraz bizitzearen plazera!

Indarra euskaraz bizitzeko baliatzeko
borondate eskasa eta erdara nagusi buruan.
“Ni euskalduna naiz”, pero vivo en castellano
ou en frances eguneroko bizimoduan.
Askeak direla eta erdara berek hautatzen dutela
sinetsarazten dien ilusiozko zizarea amuan,
Eta, kasurik politenean, euskararen autopsia
irakurritakoan, damua. Damu antzua.

Hori guztia gutxi balitz bezala, badirudi euskaraz
bizi izateko eskubidea ez dela euskara ikasi nahi

ez izateko gogoa bezain garrantzitsua.

Bestalde, nahiz eta nire ustean egoera zein jarduera asko bateragarriak
izan eta aldarte edo barne egoera egokia lehenago edo geroago agertu,
biziki aintzat hartzen eta errespetatzen dut Maslowren piramidea.
Pertsona jakin batzuei, aldiz, bost axolako zaie
gure hizkuntza desagertzea, eta hori da tristea.
Goibelagoa, ordea, beste batzuek egingo dutena:
jendaurrean, berri ituna dela adierazi

eta ezkutuan ospatzea.

Eta hor dirau euskararen aurkako oldarrak.
Gainera, euskaldun asko ematen bere hizkuntzari bizkarra.
Nolatan izan liteke gure jokabidea horren traketsa
eta espainiar eta frantziar askorena hain ozarra?
Horrez gain, inork ba al daki zenbat euskaldun behar diren
erdaldun batek ikasteko euskara? Denok dakigu, ordea, zenbat
erdaldun behar diren euskaldun talde batek

erdaraz hitz egin dezan: bakarra.

-94 -



Koldo Eleizalde - Iehiaketak 2024

ENDEKA PENA

Gutxiagotasun sentimenduetan itota
jendea eta gazteria,

hemengoa ez den hizkuntza baten bizi diren

euskaldunen nortasun eria.
Horri guztiari erantsi Euskal Herriko enpresa, elkarte, herritar,
alderdi politiko eta erakunde askoren axolagabekeria.
Eta, gainera, erdaldun elebakarren ahoetatik entzun behar euskara
ezarri egiten diegula: ez dute aintzat hartzen
(edota errespetatzen) euskal biztanleria.
Eta argi gera bedi ez nagoela erdaren aurka:
haiek jakitea begitantzen zait oparia.
Era berean, erdaldunek euskara jakitea,
guretzat begirunea eta haientzat hobaria.
Eta nahi nuke Euskal Herria
izan dadin euskarazko kalakaria: euskara, geure hizkuntza,
ez izatea sinbolo bat, Historia museorako pieza, merkantzia exotiko,
jendearen herraren itu edo mespretxatu beharreko huskeria.
Guk erdaldunen hizkuntz eskubideak errespeta ditzakegu
(eta egiten dugu); haiek gureak ez, ordea: hori da egia.
Guk, hala ere, gogo onez onartu genien
autosuntsiketaren larderia:
gu izatea ehizakina eta ehiztaria.

Bitartean, alboko bi erdaren iturrietatik irteten da euskararen emaria,
eta gero eta kalitate kaskarragokoa da handik irteten den edaria.
Eta, horrez gain, euskaldunon “askatasuna” errespetatzearen falazia:
erdara hezur-muinetaraino sartu ziguten, guk erail dezagun
euskara, batetik, eta, bestetik, hark ikasgai huts izan behar lukeela
nahiz erdara guk aukeratzen dugula esateko: bikaina, estrategia!
Desagerrarazi egin nahi gaituzte: gu, geure hizkuntza
eta “txikion” bizi zein mundu ikuspegia.

Zer gertatzen zaigu: hain azkar ahaztu al

zaigu euskara dela euskaldunon aberria?
On egingo liguke (bekokian)
tatuatzeak Artzeren esaldia.
Gaztelaniaz badakigunez, beti guk aldatu behar izaten

dugu hizkuntza: non da korrespondentzia?

Guk erdaldunei dena ulertzen diegu; guri haiek (ia) ezer ez.
Hortaz, esan: kidetasuna kidetasun eta arduren gaineko
nabardurak fabardura, ez al zaizu iruditzen zentzugabea

beste norbaitzuen borondate eza edota zailtasuna
gure arazo edo gatazka bilakatzea?
Ez al zaizu iruditzen erdaldunek euskara
ez ikastean datzala haiek beren burua baztertzea?
Zer begitantzen zaizu horren guztiorren ardura
euskarari eta euskaldunoi leporatzea?
Ez: arazoa euskaldunok euskara eta gaztelania edota frantsesa
jakitea ez denez, esango nuke ez dela konponbidea
gu behin eta berriz erdaraz mintzatzea.
Eta batez ere erdaraz bizi diren euskaldunengan jarri nahi nuke arreta,
haien jardunak sentiarazten baitit sekulako oinazea,

amorru ikaragarria, tristura bortitza eta neurrigabeko nahigabea.

Bestalde, nornahi da hizkuntza bat
ikasteari uko egiteko askea;
hari (ia) euskara huts eta sinplean hitz egitea, berriz,
euskaldunon askatasunaren adierazpidea.

Agian, hori da jarrera; hori da (gure esku)bidea.
Bestela, modu berean jarraituko dugu: jazartuok jazarleei
(Espainia(rrak) eta Frantzia(rrak)) egingo diegu mesedea.

Non galdu zitzaigun euskaraz bizitzeko oldea?

Ez al zenuke zeure etxean bertako hizkuntzan lasai

-96 -



Koldo Eleizalde - Iehiaketak 2024

ENDEKA PENA

eta alai biziz indartu nahi euskararen uholdea?
Gogora ezazu: euskara hor barnean duzu gordea.
“Erdaraz sakonago eta zehatzago komunikatzen naiz, ordea”.
Eta gura duzun hizkuntza mintzatzeko librea bazara ere,
hori zer iruditzen zaizu, kasualitatea?
Ez al zenuke eraldatu nahi zure jokamoldea?
Jakina, indar handia eta denbora dezente
baliatu behar da izateko lokabea.
Horrek merezi du, hala ere, zu zeu izan zaitezen

zeure buruaren jabea.

Bum-bum
egiten dit bihotzak.
Berotuaz hotza

eta musikatuz bere hotsak.
Bum-bum

Pozgarriak dira
egiten dituen mugimenduak.
Diskoteka propioa

propio sortua.
Bum-bum
Saltoka eta dantzaka
beti nire barrenak.

Pozaren eztandarekin poza zabalduaz.

Eta gainontzeko emozioak?

Bum-bum

Tristezia dator.
Kontuz bere malkoekin,
bustiko gaitu bestela.

Zatoz nire ondora.

Bum-bum

Bihotzaren poza
eta tristezia,
biak lagun.
Elkarrekiko enpatiaz.

Bum-bum

Tristezia alaitu da.
Bihurtu da

Pozaren garraiatzaile,

bihotzaren laguntzaile.

Bum-bum

Kontuz, haserrea dator.
Hau beldurra, hau!
Parean duen guztia txikitzen du

bihotza txiki utziko al du?

Bum-bum

Bihotza eta haserrea
haserrea eta bihotza.
Nola jokatuko du bihotzak?

Alaitasunak eta pozak lagundu beharko al diote?

Bum-bum

Haserrea oihuka hasi da.
Badator bihotzaren entzute aktiboa
eta, honekin, haserrearen barea

eta barealdiaren alaitasun eta poza.
Bum-bum
Bihotzari esker
haserrea ere transformatu da.

Laguntzaile bat gehiago

alaitasunaren eta pozaren garraiatzaile.
Bum-bum

Urduritasuna dator,
dardarka.
Tikez beteta,

eta beldurtuta.

Bum-bum

Bihotzak utzi dio
bere gainean esertzen.
Hala, erritmoa bateratu

eta urduritasuna dantzan hasi da.
Bum-bum

Bihotzaren erritmoan
dantzaren izar,
beldurraren lekuan

alaitasunaren dardar.

Bum-bum

Haserrea, tristezia eta urduritasuna,
guztiak beldurraren lagun.
Ez dira inora joan

baina bai transformatu

Bum-bum

Beraien izaera mantentzen dute,
baina ez emozioa.
Alaitu dira guztiak

maitatuaz egin dituzten lagunak.

Bum-bum

Maitasuna da sekretua,
laguntasunaren gakoa.
Alaitasuna eta poza lortutako emaitza

eta bihotza erreminta.

Lehenen
Sariduna
Egileak: Aranzadi ikastolako
6. mailako ikaslea

A
go taldea

Izenburua:

Bergarako
iaixak

1
Batzuk zezenen alde,
beste batzuk aurka
eta torero denak
dabiltza dardaka.

2
Bitorianatxo doa
etxetik plazara
gu bagoaz hemendik
o(ra)in barraketara.

3
King-kong edo Alcatraz
zein etorriko da?
Gu bietan gabiltza
benetan gustora.

4
Tonbolan nahi genuke
sari potoloa
diru asko gastatzen da
ez naiz mozoloa.

5
Aurten txurroak daude
nahiko garestiak
oso goxoak baina,
aukeran txikiak.

6
Gehiegi jaten dugu
herriko jaietan
jende asko egoten da
maiz parrilladetan.

(Doinua: Baldarrak)

7
Furgo-farra parean
eta ni beteta
saiatu egingo naiz
ona dago eta

8
Prakak ezin lotuta
noa kontzertura
hori izaten da hemen
jaietan ohitura

9
Kartera lapurtuta
noa txarangara
amari karteratik
kendu diot paga

10
Kamiseta berdina
kuadrillako denok

horrela janzten gara
Bergaran lagunok

11
Gauean lagunekin
goaz afaltzera
Denok adostu dugu
goazen kebapera

12
Igande eguerdian
erraldoiak dantzan
eta beti bezala
sartu gara saltsan.






BERTSOA

Lehenen

go taldea

1
Jendea infernura
eraman dezake
Ravenek magiarekin
gaiztoei atake.

2
Kantzontzilo gorriak
maillotan gainetik
Supermanek laserra,
bi begietatik.

3
Marigorringoa du
avatar moduan
yo-yo batekin dabil
Lady Bug munduan.

4
Gorri eta azkarra
bere izena da Flash
munduari buelta bat
baietz eman erraz.

5
Gorria eta urdina
darama jantzia
Harley Quinnen atzetik
dabil polizia.

6
Polizia baino lehen
beti dabil Jocker,
Batmanekin askotan
jokatzen du oker.

7
Kateme beltza dugu
Catwoman lapurra,
Gottamenko jendeak
deritzo maltzurra.

8
Zelako distiratsu
linterna berdea,
eraztunean dauka
bere boterea.

9
Hiru laguntxo dira
izenez PJmasks,
gauetan superheroi
ta egunez jolas.

10
Espaziotik helduta
Teen Titans taldera

ile larrosarekin
Starfire airera.

11
Hulken azal berdea,
arropa zikina,
hain indartsua denez
dirudi burdina.






BERTSO

A
Bigarren taldea

1.saria
Egilea: Leire Galeano

Izenburua:

Euskara






1
Euskararen lekua
da Euskal Herria,

euskaldunona dugu
hizkuntza bitxia.
Euskalkia, batua,
zaharra, berria...
aspaldi sortu zen ta
da inoiz itzalia.

2
Lan handia egin da
hesiak gaindituz,
debekatu zenean
isilik jarraituz,
esperantza edukiz
ta inoiz ez galduz,
haien lanari esker
euskara salbatuz.

EUSKARA

3
Azken urte hauetan
gutxi mintzatzen da,
kaleetan nagusi
erdera da eta,
euskara jakin baina
barruan gordeta.
Zergatik ezkutatu
orain baimenduta.

4
Euskara bultzatzeko
korrika sortu zen,
hizkuntza babesteko
denok batu ginen.
Lekukoa eskutan
pausoak ematen,
denok jakin genuen
euskara ez da galtzen.






BERTSOA
Hirugarren taldea

1.saria
Andoni Dukun,

Egileak: Ekaitz A Aranberri,
nai Gar rmendia eta Tiigo San Jose

Izenburua:

Bertso
bermak
Untzuem

iarriak

BERTSO BERRIAK
UNTZUERI JARRIAK

1
Aste santuan aurten be
zeoze itxe aldera,
eta Koldo Eleizalde

premixua ekartzeko etxera.

Abenturak bizitzera
jun ga Untzue aldera,
Nafarroa alde hortan
oi Baldorba ezautzera.

2
Eguenian allegau ta
hurrengo martitzenera,
Julian ta Agurnek dauken

etxe presidentzialera.

Heldu gauzak laga eta
hortik bizkor elkartera,
gitarrak gafian hartuta
danak kantuan jartzera.

3
Eguakitzian esnatu
patatak gora ta behera,
Uxuerafio jun gifian
behelafiua ikustera.
Hortik Coto Baldorbara
bazkari ona itxera
Tafallan tragua hartuta
bizkor buelta Untzuera

4
Zapatuan Bardenetan
ez gifiun in buelta txarra,
hiru ziklista hasi-berri
ta domingero bakarra.
Eguraldi onakin hasi
bukaerarako kaxkarra,
ta hori nahikua ez bazan
ipurdiko min edarra.

5
Domekan aberri egunez
in gifiun eskursifiua
almuercico bat itxeko
guk geunkan ilusifiua.
Jarautan aterpe hartu
ta marianito bafiua,
manifa alternatibuan
in gifiun prozesinua.

6
Olite-Erriberrin be
bisitatuz gaztelua,
bixamona pasatzeko
destino apartekua.
Hurrengo udalbatzara
eruango dou mozifiua:
Bergara ta Untzue arteko
senidetze paktatua.






KOMIKIA
Lehenengo

Sariduna
Egilea: Elix

taldea

abete Gabilondo

Izenburua:

KOMIKIA
Lehenen

Sariduna
Egﬂeak Hailz Etxebarria

eta Amaia Gomez

go taldea

Izenburua:

Txinara
pidaia

KOMIKIA
Bigarren taldea

1.saria

Egilea: Enard Lalinde

Izenburua:

Klaus

KOMIKIA
Bigarren taldea

9. saria

Egilea: Enard Granados
eta Leire Moncayola

Izenburua:

KOMIKIA
Hirugarren taldea

1. saria
Egilea: Maite Txintxurretd

Izenburua:

Bitoriaqatxo
Alemaniara

KOMIKIA
Hirugarren

2. saria
Egilea: Maite Errasti

taldea

Izenburua:

Anmnkomu—
nean

